
2-тапсырма. Қарамен жазылған сөздердің шырай түрлерін анықтаңдар.
1. Менің сыйлығым басқаларға қарағанда үлкендей болды. 2. Таняның көйлегі әп-әдемі. 3. Өткен демалыста біз өте жақсы демалдық. 4. Менің мектебім үйімнен алыстау. 5. Бүгін біз оп-оңай бақылау жұмысын жаздық. 5. Қыста дала аппақ болады.
3-тапсырма. Төменде берілген сөйлемдегі сын есімдерден салыстырмалы шырай формасын жасаңдар.
1. Асхаттың сыйлығы үлкен.
2. Дастарханда дәмді тағамдар болды.
3.Туған күнімді жақсы өткіздім.

Сөздік: 
Дәстүрлер – традиции

Құрмет – почет

Қамқор – забота

Мерекелер – праздники

Қонақтар – гости
1-тапсырма. Мәтінді оқып, аударыңдар

Біздің отбасымыздың туған күні
Біздің отбасымыз өте тату. Отбасымызда жақсы дәстүрлер көп. Олар: үлкенге құрмет көрсету, кішіге қамқор болу, мерекелерді бірге қарсы алу.

Мысалы, туған күн болғанда шешем әр түрлі дәмді тағамдар пісіреді. Біз дастархан жаюға көмектесеміз. Келген қонақты қарсы аламыз, туған күнді көңілді өткіземіз.
2-тапсырма. «Біздің отбасымыздың туған күні» тақырыбына диалог құрастыр.
3-тапсырма. Үлгі бойынша сөздерді аударып, сын есімнің шырайларын жаса.
Большой, крупный, длинный, синий, высокий.

Үлгі: большой – үлкен – үлкендеу – өте үлкен.
Сөздік:
Сыйлық – подарок

Әдемі – красивый

Пайдалы – полезный

Түр – вид
1-тапсырма. Мәтінді оқы, аудар.
Сыйлықтар
Туған күн – бұл деген керемет мереке. Бұл күні бәрі саған көптеген, әр түрлі сыйлықтар сыйлайды. Сыйлықтардың түрлері көп. Ең жақсы сыйлық ол – кітап. Мен сыйлықтарды сыйлауды және алуды жақсы көремін.

2-тапсырма. Мына сын есімдерге шырай жұрнақтарын қос.
Керемет, пайдалы, үлкен, күшті, жақсы, қысқа, биік
3-тапсырма. Сыйлық туралы диалог құрастыр.
[image: image1.jpg]



38–сабақ
Сөздік:

Денсаулық – здоровье

Бақыт – счастье

Жақсы - хорошо

1-тапсырма. Мәтінді оқып, досыңа құттықтау жаз.
Құттықтау сөз

Талғат!

Сені туған күніңмен құттықтаймын.

Саған денсаулық, бақыт тілеймін.

Сабағыңды жақсы оқы.

Досың Ердос

2-тапсырма. Мына сын есімдерден салыстырмалы және күшейтпелі шырай жаса.

	Жай 
	Салыстырмалы 
	Күшейтпелі 

	Биік

Толық

Ақылды

Қорқақ

Ұсақ 
	Биіктеу


	Өте биік


3-тапсырма. Үлгі бойынша сөздерді аударып, сын есімнің шырайларын жаса.
Красивый, зеленый, короткий, маленький

Үлгі: красивый – әдемі – әдемілеу – өте әдемі.

1-тапсырма. Кестені толықтыр.

	Сын есімнің шырайлары

	...
	...
	...

	
	
	


2-тапсырма. Досыңа құттықтау жаз.
3-тапсырма. Мына сөздерге салыстырмалы шырай жұрнақтарын қосып жаз: 
Ұзын, қысқа, биік, алыс, қара, әдемі, үлкен, алыс.
40–сабақ
Сөздік:
Қурылған – жаренный

құрбым – подруга, сверстница

тазалау, аршу – очищать
бөліктер –  части

араластыру – помешать
қабыршақ - чещуя
1 – тапсырма. Мәтінді түсініп оқып, мазмұнын өз сөзіңмен айт.
Қуырылған  балық
Бірде бір құрбым Атырауда тұрғанына неше жыл болса да, әлі балық қуыра алмайтынын айтып, менен көмек сұрады. Мен оған балық қуыру амалын айтып бердім. 

Сендердің араларыңда да балық қуыруды білмейтіндер бар шығар. Ендеше, мен балықты қалай қуыратынын айтып берейін. 
Мен көбіне тазаланған сазан сатып аламын. Егер балығың тазаланған болса,  балықты жақсылап жуып, сыртқы қабыршағын аршы. Сосын оларды бөліктерге бөл.

Ұзақ уақытқа тұзды суға салып қой (бір немесе жарты сағатқа). Тұз сіңсе, балық дәмді болады. Содан соң суын сорғыт. Әйтпесе, май шашырап, әбігерге салады. Ыдысқа ұн салыңызда, аздап тұз қосып, араластыр. 
Енді отқа таба қойып, май құй. Май қызғанда балықты салып сырты сарғайғанша қуыр. Екінші жағына аударып, ол жағын да сарғайтып қуыр.
2-тапсырма. Диалогты оқып, жаттап алыңдар.
- Сенің қатты ұнататын тағамың бар ма?

- Мен барлық тағамды ұнатамын. Тек майлы тағамдарды ұнатпаймын.

- Ал, сен жылқының етін ұнатасың ба?

- Иә, мен жылқының етін ұнатамын, әсіресе котлет ұнатамын.

3-тапсырма.Тиісті сөздерді қойыңдар.
Қазы-қарта ... етінен жасалатын тағам.

Жылқы сүтінен жасалатын сусынның бірі - ...

Наурыз мерекесінде жасалатын тағам - ...

Ірімшік ... жасалады.

Керекті сөздер: сүттен, наурыз көже,жылқы, қымыз
Есіңе сақта!

Жіктік жалғау.
Зат есім сөздердің жіктік жалғау арқылы түрленуі зат есімнің жіктелуі деп аталады. Жіктік жалғаулары үш жақ бойынша жекеше, көпше түрде жалғанады.
4 – тапсырма. Көп нүктенің орнына тиісті жалғауларды қойып, көшіріп жазыңдар.
Мен тәңертең бутерброт жей... және кофе іше...

Мен ботқаларды ұната...

Сен таңертеңгі асты іше... бе?

Мен кешкі тамақты сағат алтыда  іше...
41–сабақ
Сөздік:
Әлеуметтік – социальный

қонақжайлық – гостеприимность

жомарттық – щедрость

мәртебе – престиж, благородие

ырыс – благородие
1 – тапсырма. Мәтінді оқып, мазмұнын әңгімелеңдер.

Қонақжайлық

Халқымыздың тарихи, əлеуметтік, тұрмыстық жағдайларындағы ерекше қымбат дəстүр – қонақжайлық. Үйіне келген қонақты құрметпен қарсы алып, мал сойып, қонақасы беру – жомарттықтың, елдіктің үлкен белгісі. Қазақ семіз қойын, басқа да жылы, жұмсақ тағамдарын қонаққа əдейі сақтап, «қонақ келеді» деп күтініп отырған. «Құдайым би қылмасаң да, би түсетін үй қыл» деп тілек тілеген қазақ  үйіне қонақ түскенді мəртебе, бақыт санаған. Қонақ та кез келген үйге түспей, қонақжай, дастарқаны мол, таза, көргенді ұл-қызы бар үйге түсетін болған. Қазақта «қонақтыңөз ырыздығы бар» деген ұғым қалыптасқан. Халық дəстүрінде қонақ шақырмау, қонақты үйге түсірмеу үлкен айып болып саналады.
2- тапсырма. Синоним сөздерді жаттаңдар.

а) Кез көркем                      түсірмеу         

уақытәдемі                         шақырмау

3- тапсырма. Берілген сөздердің антонимдерін табыңдар.

Қымбат, үлкен, жұмсақ, мол, таза, жақын, ұзын.

4-тапсырма. Көп нүктенің орнын тиісті жалғауларды қойып, сөйлемдерді көшіріп жазыңдар.

Автовокзал ..., темір жол вокзалдары...  түскен сәттен-ақ, қалада машина өте көп екенін еске ал. Жолд... тек ережеге сай кесіп өтуге болады. Қала саған ауыл емес. Қала... адам көп. Оң жақ... жүру шарт. Әлдекімге сұқтана қарама, ол әдепсіздік. Қала... тазалық жайын ұмытпа. Қала... өз тәртібі бар.

42–сабақ
Сөздік:
Үй иесі – хозяин дома

жолаушы – прохожий

жалынбай – не просить

қыдыр – гулять

1– тапсырма. Мәтінді оқып, аударыңдар.
Қонақтарды қалай күтуі
Қазақ халқы – ежелден қонақ десе ішкен асын жерге қоятын халық. Үй иесі бұрын танысын, танымасын «Құдайы қонақпын» десе болды, жылы шыраймен қарсы алып отырған. Жол жүріп кеп жатқан жолаушы, жалынбай ауылдың кез келген үйіне түсіп, қонақ берген. Оның үстіне қазақта «қырықтың бірі қыдыр», «қонақты қусаң – құт, ырыс, қашады», «Қонақпен еріп құт, ырыс келеді» деген мәтелдер бар. Сөйтіп, бөлінбейтін еншіге қиянат жасауға болмайды. Бір қызығы, алты аласы, бес бересі болмаса да қонақ үй иесі тойдырмаса, күтпесе, ашуланып жамандап кететін болған. Қазақ үшін мұны есту ұят, бетке шіркеу болған. Сондықтан халқымыз қонақты қарсы алу, шығарып салуға ерекше мән берген.

2 – тапсырма. Сұрақтар бойынша өзара сөйлесіңдер.
1. Қазақ халқы қонақ келсе не істейді?

2. Жол жүріп бара жатқан жолаушы қай жерге тоқтайды?

3. Қонақ туралы қандай мәтелдер білесің?

4. Үй иесі келген қонақты қалай күтеді?

Есіңе сақта!

Заттың нәрсенің атын білдіріп, толық мағыналы сөзбен тіркесе жұмсалатын есімдерді көмекші есімдер дейді.

Көмекші есім тіркескен сөз ілік септігі жалғауын ашық жалғауы да мүмкін, жасырын түрде де көрінуі мүмкін.

Мысалы: үйдің маңы, үй маңы, өзеннің жағасы, өзен жағасы, т.б.
3-тапсырма. Берілген сөз тіркестерімен сөйлем құраңдар.
Қаланың ортасында, дәріхананың қасында, театрдың алдында, саябақтың ішінде, үйдің үстінде, қала сыртында, үстел басында, темір жолдың үстімен, көше бойымен, ауылдың маңында.

43–сабақ
Сөздік:
шын жүрек – искренне                                                                                                                        арман – мечта                                                                                                                                               қадам – начинание                                                                                                                                                      келбет –внешность                                                                                                                                                    береке –  благо, изобилие                                                                                                                                                      ұзақ ғұмыр – долгой жизни  
1–тапсырма. Құттықтау сөзді оқып, аударыңдар. Мәтіннен жаңа сөздерді табыңдар. Оларды тіркесіп тұрған сөздермен бірге теріп жазыңдар. 
Құттықтау сөз

Құрметті …!
Сені туған күніңмен шын жүректен құттықтаймыз, ойлаған арманыңа жетуіңе тілектеспіз. Сені тек биіктерден көрейік. Қадамыңа – гүл, келбетiңе – нұр, қиялыңа – қанат бiтсiн, жасыңа – жас қосылсын! Басыңа құт-береке орнасын, бейбiт күннің арайлы шуағы мейлiнше төгiле түссiн, отбасыңа – амандық, денiңе – саулық, ұзақ ғұмыр тiлеймiз, арманың – асқақ, шығар биiгің асқаралы болсын! Бақытты өмiр сүруiңе шын жүректен тiлектеспiз!

2–тапсырма. Диалогты толықтырып, өзара сөйлесіңдер.
· Ертең сен не істейсің?

· ...

· Бізбен бірге Айдостың туған күніне барғың келе ме?

· ...

· Біз туған күннен кейін  қаланың сыртындағы «Медеу» мұз айдынына барып, коньки тебеміз.

· ...

Есіңе сақта!

Заттың атын білдіріп, кім? не? деген сұраққа жауап беретін сөздер зат есім деп аталады.Мысалы: кім? (кто?) – әже, оқушы; не? (что?) – қала, тиін, сиыр, үйрек, от.

Зат есім мағынасына қарай екіге бөлінеді: жалпы есім (имя нарицательное) – дала, адам, атамекен, мал, құс және жалқы есім (имя собственное) – Астана, «Егеменді Қазақстан», «Балдырған».
Зат есім жекеше түрде де көпше түрде де жұмсала береді. Жекеше түрі (ед. число) – шана, құлақшын, коньки, қыс.., көпше түрі (множ. число) – шаналар, құлақшындар, конькилер.
3–тапсырма. Төменде берілген сөздерге морфологиялық талдау жасаңдар.

Үлгі: 
Атамекен – туған жер мағынасын береді, зат есім, не?, жалпы, жекеше.

Балалар, торғай, аяз, мектеп, ұстаз, табиғат, дәрігер, саябақ.

44-Нәтиже сабақ
1– тапсырма. Тест сұрақтарына жауап беріңдер.
1.Мақалды аяқтаңдар.

Қонақты құсаң - ...
2. Сөздерді дұрыс аударыңдар.
құт береке – гостеприимность                                                                                                                                  ұзақ ғұмыр – много изобилия                                                                                                                            жомарт – милый                                                                                                                        қонақжайлы – щедрый
3. Сөйлемді дұрыс құраңдар.
Құттықтаймыз, шын жүректен, туған күніңмен.
4. Көп нүктенің орнына керекті зат есімді жазыңдар.

Сол... бойымен ... жағалауын жабайы ... қыстыйды.

2–тапсырма. Бақылау сұрақтарына жауап беріңдер.
1. «Қонақжайлық» туралы мақал-мәтел айтып бер.

2. Өзінің сүйікті тағамың туралы айтып бер.

3. Қазақ халқы келген қонақты  қалай күтеді?
45–сабақ 
Астана – бас қала

Тәуелсіз Қазақстанның бас қаласы – Астана қаласы. Ол Есіл өзенінің бойында Сарыарқа жерінде орналасқан.

Аз уақыттың ішінде қала танымастай өзгерді. Онда Елбасы Резиденциясы, Парламент үйі, Жастар сарайы, көп қабатты тұрғын үйлер бой көтерді. Парламент үйінің алдында Төле би, Қазыбек би, Әйтеке бидің ескерткіштері қойылған.

Астана  қаласында жүзден астам ұлт өкілдері тұрады. 1999 жылы Астанаға  ЮНЕСКО- ның «Бейбітшілік қаласы» деген атағы берілді. Астана – болашағы үлкен қала. 

Тапсырмалар:
1. Мәтінді оқып, таныс емес сөздері бойынша сөздік құрастырыңыз.

2. Мәтінді негізгі бөліктерге бөліп, оларға ат қойыңыз.

3. Әр бөліктің мазмұнын ашатындай 2-3 сұрақ құрастырыңыз.

4. Сыныптасыңыздың дәптерімен ауысып, сұрақтарға жауап беріңіз.

5. Мәтіннен біріккен сөздерді теріп, сөз құрамына талдаңыз.

6. Астана, туған жер тақырыптары бойынша мақал-мәтел, қанатты сөздерді ойдан шығарып жазыңыз. 

46–сабақ
Тіл дамыту сабағы
Астана туралы бірнеше өлең жаттап алыңдар.

Тапсырмалар:
1. Мұғалімнің  мәнерлеп оқығанын мұқият тыңдаңыз.
2. Өлеңді көз жүгіртіп таныса оқыңыз.
3. Өлеңді мәнерлеп, дауыстап бірнеше рет оқыңыз. 

4. Өлеңнің тақырыбы мен идеясын анықтап, дәптерге жазыңыз.

                  Астана

               Ей, Астана!

Сен деген туған елдің жүрегісің,

Өзіңнен бастау алар өрелі ісім.

Шаһарлар толып,  бірақ та сен,

Бәрінен бірегейі, бөлегісің.

Астанам – асқарымдай көрінесің,

Өлең боп көкірегімнен өрілесің,

Бойыма рух беріп тұрғаннан соң,

Анық-ау ұтылмасым, жеңілмесім

Домалап қазағымның өрге тасы,

Думанмен дүрілдесін аспан асты.

Биіктеп Бәйтеректей, зәулімденіп,

Асқақтай бер, елімнің Астанасы!

(Нұрперзент Домбай).
         Елорда
Киелі менің Елордам,

Арудай сұлу таранған.

Береке-бірлік,  достықтың

Тұнығынан нәр алған.

Жайнай бер, жаңа Астанам,

Ертегідей ғажап бас қалам.

Ынтымақтың тербеп бесігін,

Тәуелсіз ел көшін бастаған.

Сәулеңді шаш еліңе, 
Нұрыңды төк жеріңе.

Киелі менің Елордам,

Бақ болып қонған төріме.

      Жүрегімнен Ақ тілек
Астананың Есілі сарқырайды,

Мың бір шырақ түнімен жарқырайды.

Көк аспанмен таласқан «Бәйтерегім»,

Астанамның сұлулығын айқындайды.

Сәулеті де Астананың сондай көркем,

Сағынамын қаламды алыс кетсем.

47–сабақ
Қайталау сабағы
 «Саяхат» ойыны. Бірнеше топқа бөлініп, туристік агенствоның қызметкерлері (менеджер, гид) рөлін орындаңдар.

Тапсырмалар:
1. Саяхаттың маршрутын (әңгіменің жоспарын) құру (менеджер міндеті).
2. Саяхатқа баратын (жоспарланған) көрікті жерлерді туристерге, Астана қонақтарына таныстыру (гидтің міндеті).
.......
Қажетті құралдар:

Оқушылар алдын ала фотокалаж даярлап әкелу керек, немесе интербелсенді тақтаның көмегіне жүгінуге болады.
48–сабақ
Қаладағы ескерткіштер. «Қазақ елі» ескерткіші

Тапсырмалар:

1. Сынып бес топка бөлінеді.

1 топ: «Қазақ елі» туралы жалпы ақпарат беруге даярланады.

2 топ: «Президент және халық» бедербейнесі туралы әңгімелейді.

3 топ: «Қаһармандық» жайлы әңгімелейді.
4 топ: «Жасампаздық» туралы әңгімелейді.
5 топ: «Болашақ» өмір жайлы әңгімелейді:
2. Мәтінді мұқият оқып, сөздікпен жұмыс жасаңдар. Жаңа сөздердің сөздігін құрыңдар.

3. Бедербейнені сипаттап беріңдер.

4. Көрші топтардың сөздігімен алмасып, жаңа сөздердің аудармасын көшіріңдер.

5. Бедербейненің атауларымен «Бастауыш пен баяндауыш арасына қойылатын сызықша» ережесін қолданып, 4 сөйлем құрыңдар.
49–сабақ
Бәйтерек 
     Бәйтерек – Астана қаласында 2001 жылы салынған мәдениет және сәулет туындысы. Ол қаланың орталығында орналасқан. Қазақстанның Ақмолаға көшкен жылына байланысты ғимараттың биіктігі 97 метр. Туындының жоғарғы жағында жұмыртқа бейнесіндегі шар орналасқан. Бұл аңыз бойынша самұрықтың жұмыртқасы. Жұмыртқа байлықты, дәулетті, тыныштықты білдіреді. Қазіргі кезде Бәйтерек Астананың рәмізіне айналды. Қалада өтетін түрлі шаралардың таңбалық бейнесі болып табылады. 

Тапсырмалар:
1. Мәтінді мұқият оқып, сөздікпен жұмыс жасаңдар. Жаңа сөздердің сөздігін құрыңдар.
2. Сызба бойынша диалог құруға дайындалыңдар.

Бәйтерек

   Бәйтерек – бұл...

    орналасқан жері                                                       Астананың рәмізі

                   биіктігі

                                                     жұмыртқа бейнесіндегі шар

1. «Бәйтерек» сөзінде кездесетін әріптерге басталатын сын есім мен үстеуді жазыңдар. Олардың түрін анықтаңдар.
50–сабақ
Жартыжылдық бақылау жұмысы

Диктант

Астананың елтаңбасы

Төлтаңба негізіне жетілу, шексіздік пен мәңгілікті білдіретін шеңбер алынған. Екі символ – Бәйтерек пен Шаңырақты біріктіру – оның орталық айшықтары. Осы көркемдік шешім қаланың белгісін де, елдің символын да  Қазақстан дамуын да танытып тұр. Бәйтерек – дүниені құшағына сыйғызған алып ағаш. Ол дамып келе жатқан ғарыштың белгісі.  Шаңырақ – отбасыңның әлеммен ортақтастығын білдіреді. Елтаңбаның бүкіл аумағы екі сақинадан тұрады, сондай-ақ оның да өзіндік бейнелі мәні бар.

Грамматикалық тапсырмалар:

1. Мәтіннен біріккен сөздерді теріп, сөз құрамына талдаңдар.

2. Мәтіндегі 2, 4, 6 сөйлемдердегі бастауыш пен баяндауышты тауып, астын тиісті сызықпен белгілеңдер.

3. Мәтінге 4-5  сұрақ құрастырыңдар. 

51–сабақ
Ханшатыр
«Хан Шатыр» - Қазақстанның астанасы Астана қаласындағы ірі ойын-сауық және сауда-саттық орталығы. 2010 жылы 6-шілдеде Астана күніне орай ашылған. Ол алғашқы лайфстайл-орталық болып саналады.

Нысан негізінен берік те тұрақты монолиттік металл қондырғыларынан тұрады. Ғимараттың сәулетшісі, сәулет өнерінің шебері – Норман Фостер .

Қазіргі таңда «Хан Шатыр» орталығында бірнеше кинотеатрлар соңғы жаңа фильмдерді ұсынып келеді. Мұнда саяхат жасайтын монорельсті темір жол, 7 және 4 метр биіктіктегі кедергілері бар суда жүзу орталықтары бар.  Азия және Еуропа елдері тағамдарын ұнататындар осы жерден дәмді тамақтана алады.

Тапсырмалар:

1. Мәтінді оқып, таныс емес сөздер бойынша сөздік құрастырыңдар.

2. Мәтін бойынша диалог құрыңдар.

3. Мәтіннен сан есімдерді теріп, түрлерін анықтаңдар.

4. Сен  сәулетші болсаң, елордамызда қандай сәулет туындысын көтерер едің? Суретін салып, әңгімелеп бер.

52–сабақ
Астана туралы жырлар

Ақша бұлттар аспанында

Ақ ботадай ойнақтаған Астана.

Жүз түрленіп қас-қағымда,

Жан сырына бойлатпаған, жас қала.

Көшелері күнге ғашық,

Әрбір тасы ән салатын Астана.

Жырын толғап, биге басып,

Жер – жаһанды қарсы алатын бас қала.

Еркелеген Есіл ару,

Бұрымдары жарқылдаған жас қала.

Таңы – сұлу, кеші – дәру,

Ақ самалы аңқылдаған Астана.

1-тапсырма. Өлеңді  оқып шығып, жаттап алыңдар. «Астана» тақырыбы бойынша өлеңдерден конкурс өткізіңдер.

2-тапсырма. Қарамен жазылған сөздерді сөз құрамына қарай талдаңдар.
3-тапсырма. Өлеңдерді пайдалана отырып, төмендегі сөздерді және сөз тіркестерін аударыңдар.

Молодой город, тучи, улицы, главный город, встречает, влюбленный.

53–сабақ
ПАРЛАМЕНТ ҮЙІ
1-тапсырма.  Мәтінді түсініп, оқыңдар.
Астана қаласында зәулім сарай – Парламент үйі бар. Парламент үйі қаланың ортасында тұр. Онда біздің елімізді басқаратын президент –  Нұрсұлтан Әбішұлы Назарбаев отырады. Ол халықтың тұрмысын, шаруашылығын қадағалап, елге жағдай жасайды. Ол кісіні сендер теледидардан жиі көріп жүрсіңдер.

2-тапсырма. Мәтін бойынша сұрақтарға жауап беріңдер.

- Парламент үйі не үшін қажет?

- Ол қайда орналасқан?

- Онда кімдер қызмет атқарады?

3-тапсырма.  
А) Берілген сөздердің синонимдерін табыңдар. 

                 Зәулім, халық, президент, кісі.

Б) Берілген сөздердің антонимдерін табыңдар.

                 Кең, кіші, таза, жаңа.

4-тапсырма. Мәтінді пайдалана отырып, төмендегі сөз тіркестерін аударыңдар.

В центре города, высокий дворец, быт народа, видите по телевизору, часто видите.

54–сабақ
1-тапсырма.    Мәтінді түсініп, оқыңдар.
«Жастар» сарайы
«Жастар» сарайы – қала тұрғындарының сүйікті орны, атап айтқанда, ғимарат жергілікті сәулет өнері мен тарихының ескерткіші болып табылады. Бұл көрермендердің жалпы санын 1400 дейін жеткізу мүмкіндігі бар көрермен залы мен спорт залы сынды ірі кешендердің өзара байланыс және трансформация жүйесі жүзеге асырылған төрт қабатты ғимарат. 2001 жылы жасалған қайта жаңартудан кейін сыртқы келбеті қазіргі заманға сай материалдармен қапталды. Бұған қоса әдемі, мерекелік жалпы сыртқы көрінісі сақталғандай, құрылымдық шешімдері де сақталған. «Жастар» сарайы – қала тұрғындарының қоғамдық және ойын-сауық өмірінің тоғысатын жері. Қазіргі уақытта бұнда 1000 аса балалар мен жасөспірімдер және 100-ден аса еңбектеніп жатқан жастардың өкілдері шығармашылықпен айналысуда.
2-тапсырма. Мәтін бойынша сұрақтарға жауап беріңдер.

- «Жастар сарайы» кімдердің сүйікті орны?

- Бұл көрермендердің жалпы санын нешеге дейін жеткізу мүмкін?

- «Жастар сарайы» туралы не білесің?

- Қазіргі уақытта бұнда неше балалар мен жасөспірімдердің өкілдері шығармашылықпен айналысуда?
3-тапсырма. Мәтінді пайдалана отырып, төмендегі сөз тіркестерін аударыңдар.

Жители города, архитектура, зрительный зал, дети и подростки,заниматься творчеством, четырехэтажный.
4-тапсырма. Сурет бойынша диалог құрастырыңдар. 

ТЕСТ
1) Қазақстан Республикасының рәміздері.

А. Әнұран                        В.Отан

С.Астана                         Д.Мемлекет

2) Қазақстанның елордасы қай қала?

А. Ақтөбе                       В. Астана

С. Алматы                      Д. Қызылорда

3) Қазақстанда неше облыс бар?

А. 10                                 В.20

С.14                                  Д. 11

4) Қазақстанның бірінші астанасы қай қала?

А. Ақмола                     В. Алматы

С. Қызылорда             Д. Орынбор

5) Қазақстанның төртінші астанасы қай қала?

А. Астана                      В. Алматы

С.Қызылорда             Д. Орынбор

6) Ақмола қаласы қай жылы Астана қаласы болып аталады?

А.1996                        В. 1995

С. 1998                      Д. 1997

7) Астана қаласы қай өзеннің жағасында орналасқан? 

А. Ертіс                     В: Іле

С. Есіл                      Д. Тобыл

8) «Мемлекет» сөзінің аудармасын тап.

А. Столица             В. Улица

С. Город                 Д. Государство

9) «Астана» сөзінің аудармасын тап.

А. Столица             В. Станица

С. Зарница              Д. Страница

10) Қазақстан – көп ұлтты ___________
А. Адам                       В. Жас

С. Облыс                    Д. Мемлекет

11) Дұрыс жалғауды таңда:  Мемлекет____
А. –лер                     В. –дер 

С.-тер                       Д.-тар

12) Дұрыс жалғауды таңда: Қала ______
А. –лер                   В.- лар

С.- дар                     Д.- тар

13) Дұрыс жалғауды таңда: жер______
А.-ім                         В.-м

С.-сі                          Д.-ым

14) Сәйлемді аяқта: Маған менің қалам_____________
А. Ұнады ма?             В. Келді

С. Орналасқан         Д. Ұнайды

15) Ауылда мал________________
А. Өсіреді                   В. Отырады

С. Жұмыс Істейді      Д. Тұрады

55–сабақ
ОКЕАНАРИУМ ІШІНДЕ
1-тапсырма. Мәтінді түсініп, оқыңдар.

Акула
Қазір акуланың 350-дей түрі бар. Акула барлық теңіздер мен мұхиттарда кең тараған, тұщы суларда да кездеседі. Денесінің ұзындығы 15 см-ден 20 м-ге дейін болады, салмағы 14 т-ға дейін тартады. Дене пішіні сүйірлеу, тұмсығы ұзын, тістері өткір. 

Акуланың көру қабілеті жақсы жетілмеген, ал иіс сезу қабілеті өте жақсы жетілген және судың майда дірілін бүйір сызығы арқылы сезе алады. Жемін аулауы осы екі қасиетіне негізделген. Олардың көпшілігі ірі жануарларды аулайды. Акуланың 50-дей түрі қатерлі жыртқыш болып саналады. Олар көп жағдайда күндіз адамдар көп шомылатын тропикалық суларда жағаға жақын жерлерге келіп, шабуыл жасайды. Кейбір түрлерінің кәсіптік маңызы бар.

2-тапсырма. Мәтіннен үстеулерді теріп жазып, оларға морфологиялық талдау жасаңдар.

3-тапсырма. Мәтіндегі етістіктерді пайдалана отырып, сурет бойынша диалог құрастырыңдар.

4-тапсырма. Мәтінді пайдалана отырып, төмендегі сөздерді және сөз тіркестерін аударыңдар.

Встречаются в соленой воде, длина туловища, острые зубы, хищная рыба, способность чувствовать,нападает.

56–сабақ
«Ақ Орда» – Астананың көрікті жерлерінің бірі
1-тапсырма. Мәтінді оқып, аударыңдар.
Ақ Орда – Қазақстан Республикасы Президентінің резиденциясы. Ол Есіл өзенінің сол жағалауында, сулы-желекті бульвардың бас жағында, «Бәйтерек» монументінен 300 метр жерде орналасқан. Ғимараттың ауданы 36 720 шаршы метр. Ақ Орданың жанында Республика Парламентінің ғимараты, Үкімет үйі, Жоғарғы сот ғимараты орналасқан.

2-тапсырма. Мәтінге жоспар құрып, әңгімелеп беріңдер.

3-тапсырма. Мәтін бойынша сұрақтар құрастырып, жауап беріңдер.

4-тапсырма. Көп нүктенің орнына тиісті тәуелдік, септік жалғауларын қойып, көшіріп жазыңдар.

Менің туған жер..., Отан... – Қазақстан. Қазақстан – көп ұлтты республика.
Қазақстан... астанасы – жаңа қала Астана. Қазақстан... тұңғыш Президент... – Нұрсұлтан Әбішұлы Назарбаев.

57– нәтиже сабақ
 «Астана – арман қала» бойынша деңгейлік тапсырмаларды орындаңдар.

III деңгей
1. Берілген сөздерден сөз тіркестерін құраңдар.

Жасалған, орналасқан, сарай, сүйікті, көрермендер, балалар, өткір.

2. Сурет бойынша сұрақтар құрастырыңдар.
II деңгей

Берілген сөздерді және сөз тіркестерін аударып, сөйлемдер құраңдар.

Сделано из стекла, высокое здание, в центре города, памятник, жители города, в океанариуме, возле Байтерека, новый, народ.

Суретті әңгімелеңдер.
I деңгей

«Астана – арман қала» тақырыбы бойынша шығарма жазыңдар.

58–сабақ
Көлік түрлері
Ертеде адамдар көлік ретінде жануарларды пайдаланған. Егер біздің қазақ халқын алса ат, түйе мінген, үндістер пілді, кейбір шығыс халықтары есек, бұқа-сиырларды көлік қылған. Суық аймақтарда иттерді шанаға жеккен, бұғыларды көлік қылған.

Қазіргі таңда бұл көліктердің маңызы төмендеді. Қазір көліктің түрлері       өте көп, оларды бірнеше топқа бөлуге болады: жерде жүретін, ауада ұшатын, суда жүзетін және жер асты көліктер.

1. Мәтінді оқып, мазмұнын айтып бер. 

2. Мәтіндегі етістіктерді қолдана отырып, диалог құрастырыңдар.

3. Мәтіннен күрделі сөздерді теріп, сөз құрамына талдаңдар.

59–сабақ
Мектепке барар жол
Мен мектеп жанында тұрамын. Алайда мектепке барарда жолдан өту керек. Жаяу жүргіншілердің бірі – мен. Мен жолдың оң жағымен жүремін. Жолды бағдаршамның жасыл түсі жанғанда жүгірмей, асықпай өтемін. Жолдың ортасында тұрмаймын, ойнамаймын, алыспаймын. 

Балалар!  Жол тәртібін сақтаңдар!
1. Мәтін түсініп оқыңдар.
2. Мәтін ішінен жол жүру ережесін сақтауға шақыратын сөйлемді көшіріп жазыңдар. 

3. Мектепке барар жолыңның схемасын салып, әңгімелеп беріңдер.

4. Мәтіннен етістіктерді теріп, шақтарын анықтаңдар.

60–сабақ
Автобуста

Жоспар:

1. Автобус жол үстінде.

2. Автобус  ішіндегі оқиға.

3. Оқушының әрекеті.

4. Сенің ойың.

1. Берілген жоспар бойынша рөлге бөлініп,  сахналық көрініс қойыңдар.

2. Берілген сөздермен сөз тіркестерін құрастырыңдар: әрекет, жолаушы, қарт адам, оқиға, жүргізуші. 

3. Сөздерді дұрыс аударыңдар.

Жүргізуші        




дорога

Бағдаршам





транспорт

Әрекет





светофор

Жол






пешеход

Көлік






поступок

Жаяу жүргінші




водитель 

4. Көп нүктенің орнына тиісті көмекші есімді тауып жазыңдар.
Жол ...ойнауға болмайды.

А) алдында

Ә) үстінде

Б) шетінде

61–сабақ
Төбесі сымға тимесе, 

Ол ешқашан жүре алмас,

Өз иесі басқармаса,

Оны ешкім бұра алмас.

«трамвай, тролейбус»

1. Жұмбақты шешіп, сабақтың тақырыбын айтыңдар. 

Трамвай. Тролейбус
Трамвай мен тролейбус қоғамдық көліктердің бірі. Бұл көліктер үлкен қалаларда болады. Мысалы, Алматы қаласында трамвай да, тролейбустар да бар. Бұл көліктер зиянды газдар бөлмейді. Ал басқа көліктерден зияндыгаздар бөлінеді, сондықтан олар адам денсаулығына қауіпті. 

1. Мәтінді оқып, сұрақтарға жауап беріңдер.
Зияны бар көліктерді атаңдар.

Зияны жоқ көліктерді атаңдар.

Трамвай мен тролейбус қандай көліктер?

Бұл көліктер Қазақстанда бар ма?
2. «Трамвай», «тролейбус»  сөздерін септеңдер.

3. Сөз тіркестерін дұрыс құраңдар. 

	Жеңіл
	Қауіпсіздігі 

	Қоғамдық
	Газдар 

	Қарт
	Түс 

	Жол 
	Автобус 

	Орын 
	Адам 

	Жол 
	Көлік 

	Жасыл 
	Беру 

	Мәдениетті 
	Жүргінші 

	Зиянды 
	Тәртібі 

	Жаяу 
	Адам 


4. Сөйлемді дұрыс құраңдар. 
     Көше, тәртібін, жүру, сақтап, адам, болайық, мәдениетті. 

     Көше, адам, әр, тәртібін, сақтағаны, жөн.

    Оңға, өткенде, керек, қарау, солға, жолды.

    Сары, бар, түстері, жасыл, бағдаршамның, қызыл.

62–сабақ
Қоғамдық көліктегі мәдениет
Қоғамдық көліктерге көп адам отырады. Адамдарға қатты сөйлеп, күлуге боламайды. Адамның мәдениеті оның тұрып-отырғанынан, сөйлегенінен көрінеді. Қоғамдық көліктерді ластауға болмайды. Көліктің ішінде ережелері жазылып тұрады. Адамдарға балмұздақпен, ашылған сусындармен кіруге болмайды. Жас балалар, жасы үлкен адамдарға орын берсе,  оның тәрбиелі, мәдениетті екенін көрсетеді.

1. Мәтін бойынша диалог құрастырыңдар. 

2. Мәтіннен сын есім қатысқан сөз тіркестерін теріп жазыңдар. 

3. «Адамдар», «көлік» сөздерін тәуелдеңдер. 

4. Мәтіннен көптік жалғауы бар сөздерді теріп жазыңдар. 

63–сабақ
Диктант

Әр адам көше тәртібін сақтағаны жөн. Көшеде келе жатып біреудің алдына түскің келсе, оны сыпайы түрде ешкімді қағып-соқпай өт. Алдыңғы адам сол жағынан айналып өткен дұрыс. Егер байқамай қағып кетсең, кешірім сұраған дұрыс. «Кеспе жолын үлкеннің, шыдамсыздық – үлкен мін» деп қазақ тегін айтпаған. Көшеде жүргенде, айғайлауға, түкіруге, жерге қағаз, қоқыстарды тастауға болмайды. 

Көшеде жүру тәртібін сақтап, мәдениетті адам болайық! 

64–сабақ
Қайталау сабағы

Деңгейлік тапсырмаларды орыңдаңдар: 

III деңгей

1. Берілген сөздерді аударыңдар. 

Город, улица, светофор, пешеход, проспект, правила, дорога, общественный транспорт. 

2.Сұрақтарға жауап беріңдер.

 - сен қай қалада тұрасың?

- қалаңда қандай көлік түрлері бар?

- зиянды көліктерді атап шық.

- сен жол тәртәбін сақтайсың ба?

II деңгей

1. Сөз тіркестерін аударып, сөйлемдер құраңдар.

Вдоль улицы, пешеходный переход, внимательный водитель, виды транспорта. 

2. Берілген сөз тіркестеріне керекті жалғауларды жалғаңдар. 

Көше бойы..., аз уақыттың іші..., қаланың ортасы..., қаланың сырты...,    бағдаршамның түс..., оқушылардың мәдениет... 

I деңгей

«Жол тәртібі» деген тақырыпқа шығарма жазыңдар. 

65–сабақ
Менің сүйікті кейіпкерім

1) Өз сүйікті мултипликациялық немесе көркем әдебиетіндегі кейіпкерлерің туралы әңгімелеңдер.

Жоспар:


I. Менің сүйікті кейіпкерім
II. Сүйікті кейіпкерімнің мінезі 
III. Кейіпкерім туралы ертегі
2) «Қожанасыр өз үйіне қайта барады» деген сөйлемді дәптерлеріңе жазыңдар.

Сөйлем бойынша төмендегідей тапсырмаларды орындаңдар:
1) «қайту», «бару» етістіктеріне морфологиялық талдау жасаңдар.

2) сөйлемдегі үстеу сөзге морфологиялық талдау жасаңдар.

3) Алдар Көсе қандай кейіпкер? Оны сипаттаңдар. 

66–сабақ
Ертегілер елінде
1) Ребусты шешіп, сабақтың тақырыбын анықтаңдар:

  SHAPE  \* MERGEFORMAT 



Шешуі: Ертегі

1) Суретте берілген ертегі қалай аталады?
2) Басты кейіпкерлері кім?
3) Ертегінің сюжеті бойынша 5 сұрақ құрастырыңдар.
4) Жоспар және кілтті сөздерді қолдана отырып, ертегіні қысқаша әңгімелеп беріңдер.
Жоспар:

I
Түлкінің апанға түсуі

II
Түлкі мен ешкінің кездесуі

III
Ақымақ ешкі

VI
Қу түлкі

Кілтті сөздер:

Абайсызда – невзначай, неожиданно

Терең апанға – в глубокую яму

Түсіп кетті – упал

Неге тұрсың – почему стоишь

Жаным жай тауып тұр – душа ликует 

Салқын – прохладно

Шөлдедім – сильно захотел пить

Тұп-тұнық су – прозрачная вода (чистая вода)

Секіріп үстіне мінеді – вскакивает, прыгает на него

67–сабақ
Алдар Көсе, Қожанасыр

«Қожанасырдың тойға баруы»

Баяғыда біреу той жасапты. Тойға Қожанасыр да келіпті. Қожанасырдың киімі жаман екен. Қожанасырды ешкім елемепті. «Төрге шық, тамақ іш», - демепті.

Қожанасыр өз үйіне қайта барады. Жақсы киімін киіп, тойға келеді.

Бұл жолы үй иесі Қожанасырды құрметтейді. Төрге отырғызады. Ет келгенде Қожанасыр етті жемейді. Табаққа шапанының жеңін малып:

· Же, шапаным, же! – деп отыра береді.

Үй иесі:

· Қожеке, бұныңыз не: Шапан ет жей ме? - дейді.

Сонда Қожанасыр:

· Сен адамды сыйламайды екенсің, киімді сыйлайсың! – депті.

Алдар Көсе мен қу жауырын

Алдар Көсе бір күні келе жатып, қу жауырын тауып алып, оны қойнына тығып алады. Бір байдың үйіне келіп қонады. Ет асып отырған әйеліне қарап:

-  Менің бір шикі етім бар еді, соны қазандарыңызға салып, пісіріп алуға бола ма? – деп сұрайды.

Әйел:

· Мақұл, пісіріп ала ғой! - дейді.

Алдар Көсе тұрып:

- Сүйектерің етімді жеп қоймаса? – деп, сәл күмілжиді.

- Ойбай-ау, етті ет жейді деген не сұмдық: Егерде етіңді ет жеп қойса, осы үйдің малы жетеді. Біздер бір тоқты төлейік, - дейді.

- Олай болса, жарайды, - дейді де, Алдар Көсе байдың әйеліне көрсетпей, қазанға қу жауырынды салып жібереді. Біраздан соң барып: «Піскен шығар деп» Алдар Көсе қазаннан қу жауырынды суырып алады. Алдар Көсе әйелге қарап:

- Міне жаңа айтып едім ғой: «Жеп қояды!» деп. Міне, қараңдар жеп қойыпты! Ал енді беріңдер тоқтымды! – дейді.

Байдың әйелі айтқан сөзінен тана алмай, шарасыздан Алдар Көсеге бір тоқты беріп жіберіпті.

Тапсырмалар:

Екі топқа бөлініп, төмендегі тапсырмаларды орындаңдар.

1) Әр топ өздіктеңнен осыған ұқсас мәтін жазып, оны оқыңдар.
2) Екі мәтінді салыстырып,  Қожанасыр мен Алдар Көсенің ұқсастығы мен айырмашылығын көрсетіңдер.

3) Мәтін бойынша жоспар құрастырыңдар.

4) «Сыйлау», «Киіну», «Қарау»  етістіктерін  өткен шақ, осы шақ, келер шақта жіктеңдер.

68–сабақ
Шығарма «Менің атым - Қожа»

«Менің атым - Қожа» атты повестен үзіндіні жалғастырыңдар. 

Жоспар:
I Қожаның сабаққа кешігуі
II Анфиса Михайловнаның сабақ сұрауы
III Қожаның қорқуы

Тірек сөздер:

Тәмпіш – курносый

Шашы қайратты – волосы жесткие

Орта бойлы – среднего роста

Оятты – разбудил 

Атып тұру – соскочить

Шамам болмап еді – не было сил

Масқара – позор, срам

Жаным қалар еді – здесь; спасло бы меня

Жаным мұрнымның ұшына келді – здесь; душа ушла в пятки

Әлсіреп – обессилев

Менің атым – Қожа. Фамилиям – Қадыров. Мұрным «тәмпіш», шашым қара, қайратты. Бойым орта бойлы. Жасым он екіде. Бесінші сыныпты бітіріп отырмын. 

Кешегі ойыннан кейін, қатып ұйықтап қалыппын. Бүгін болатын пәндерді сумкаға асығыс салдым. Мектепке қарай жүгірдім.

69–сабақ
Кейіпкерлердің атын танып біл
Тест
1) Мифтік кейіпкерлер мен тарихи адамдар жайында айтылған шығармаларды қалай атайды?

а) Ертегі

ә) Аңыз 

б) Жұмбақ

2) Мифтік кейіпкерлерді көрсетіңіз.


а) Алдар Көсе, Қожанасыр

ә) Абай Құнанбаев, Алдар Көсе

б) Қожанасыр, Ілиас Жансүгіров

3) Өзі қу, өзі ақылды, ол ақымақ ханды, сараң байды аладап кетеді...

а) Алдар Көсе

ә) Абай Құнанбаев

б) Қожа

4) Жыртық шапанды түлкі ішекке айрыбастап, ханды алдап кеткен қу ертегі кейіпкері.

а) Қожанасыр

ә) Қожа

б) Алдар Көсе

5) «Қожанасырдың тойға баруы» аңыз-әңгімесінде Қожанасыр не істейді?

а) Шапанына тамақ береді

ә) Кетіп қалады

б) Байды алдайды

6) «Сұратқан хан ақымақ па, сұраған сен ақымақ па?» аңыз-әңгімесіндегі басты кейіпкерлерді атаңыз.

а) Жиренше шешен, хан

ә) Алдар Көсе, хан

б) Қожанасыр, хан

7) «Түлкі мен ешкі» ертегісі қай ертегінің түріне жатады?

а) Жануарлар туралы 

ә) Қиял-ғажайп

б) Батырлар туралы

8) Жануарлар туралы ертегілеріндегі қорқақ жануарды көрсетіңіз.

а) Айдаһар

ә) Жолбарыс

б) Қоян

9) Қу жануарды көрсетіңіз.

а) Жолбарыс

ә) Қоян

б) Түлкі

10) «Менің атым – Қожа» атты әңгімесінде Қожаның орыс тілі пәнінен сабақ беретін мұғалімінің аты кім?

а) Анфиса Петровна 

ә) Анфиса Михайловна

б) Анфиса Григорьевна
Жауабы: 1 – ә, 2 – а, 3 – а, 4 – б, 5 – а, 6 – а, 7 – а, 8 – б, 9 – б, 10 -  ә;
70–сабақ
Қазіргі заман батырлары. Бекзат Сейілханұлы Саттарханов
Бекзат Сейілханұлы Саттарханов қазақтың әуесқой боксшысы, халықаралық дәрежедегі спорт шебері, Қазақстанға еңбек сіңірген спорт шебері. 2000 жылы өткен Сидней Олимпиадасының чемпионы. 1980 жылы 4 сәуірде Түркістан қаласында дүниеге келген. Алдымен Мұхтар Әуезов атындағы Оңтүстік Қазақстан мемлекеттік университетінің дене шынықтыру факультетіне түсіп, кейін Түркістан қаласындағы Қожа Ахмет Ясауи атындағы халықаралық қазақ-түрік университетінің заң факультетін аяқтдаған. Бекзат бокста Серік Қонақбаевты үлгі тұтқан. Мұның себебі де жоқ емес. 1980 жылы Мәскеу Олимпиадасының финалында Серік Қонақбаев жұдырықтасқан сәтте Бекзат бесікте жатқан сәби еді. Анасы Сырлыкүл Саттарханованың Серік Қонақбаев секілді Бекзат та чемпион болсын деген үлкен арманы болған. Бекзат кейін ана арманын орындайды. Ол Сиднейдегі жеңісін Түркістан қаласының 1500 жылдығына тарту ететіндігін айтқан. 2000 жылдың 31 желтоқсаны күні, жаңа жылға санаулы минуттар қалғанда, Шымкент қаласы жанындағы Темірлан бекеті маңында автокөлік апатынан қаза болды.
Тапсырмалар:

1. Мәтінді түсініп оқып, таныс емес сөздер болса, сөздік құрастырыңдар.

2. Мәтін бойынша диалог құрастырыңдар.

3. «Бекзат – қазақ халқының мақтанышы» деген тақырыпта  4-5 сөйлем көлемінде өз ойларыңды жазыңдар.

4. Мәтіннен жалқы есімдерді теріп жазып, ол қай септік жалғауымен келгенін анықтаңдар.

71–сабақ
Қаныш Имантайұлы Сәтбаев

Қаныш Имантайұлы Сәтбаев – аса көрнекті қазақ геологы, қоғам қайраткері. Туған жері – бұрынғы Семей губерниясының Павлодар уезіндегі Ақкелін болысы (қазіргі Павлодар облысының Баянауыл ауданы). Геологиялық барлау мамандығы бойынша Томск технологиялық институтының тау-кен факультетін бітіріп келгеннен кейінгі Қ.Сәтбаевтың бүкіл өмірі Қазақстанның минералдық ресурстарын және рудалық кендер генеологиясын зерттеуге арналған. Оның геологиядан басқа ғылымдар, мәдениет саласында да, тарихта да қалдырған іздері сайрап жатыр. Сондай-ақ ол минералдық шикізатқа бай Сарыарқа, кенді Алтай, Қарағанды, Қаратау секілді аймақтарға да ерекше назар аудара зерттеп, олардың кендерінің стратиграфиясы, тектоникасы, құрылысы, металлогениясы, неохимиясы және шығу тегі туралы маңызды ғылыми қорытындылар жасады, ғылымға формациялық металлогендік анализдің кешендік әдісін енгізді. Ол төрт рет Ленин орденімен, Екінші дәрежелі Отан соғысы орденімен марапатталып, КСРО Мемлекеттік және Лениндік сыйлықтардың иегері болған. Сондай-ақ Алатаудың бір шыңы мен мұздағы, Қаратаудағы Ванадий кенінің рудасынан табылған бір минерал (сатбаевит) оның атымен аталады. Оған арналған бірнеше мұражайлар бар.

Тапсырмалар:

1. Мәтінді оқып, таныс емес сөздер болса, сөздік құрастырыңдар.

2. Мына сұрақтарға жауап тауып, мәтінді әңгімелеуге даярланыңдар.

• Қаныш Имантайұлы Сәтбаев  кім?

• Қ.И. Сәтбаев қандай салада жұмыс істеді?

• Ол қандай ордендермен марапатталды?

• Мәтіннен 1 етістікті алып, өткен шақ, осы шақ, келер шақта жіктеңіздер.

72–Қайталау сабақ
III деңгей
1) «Бала», «ақсақал»  сөздеріне синонимдер, антонимдер  тауып, түсіндіріңдер.

2) Мына сөздерге фонетикалық талдау жасаңдар:

Елінде, кейіпкерлер

3) «Сүйікті кейіпкерім» тақырыбына диалог құрастырыңдар. 
II деңгей
1) Көп нүктенің орнына есімдікті жазып, түрлерін анықтаңдар.
... айтасың

... ұнайды

... мекендейді

... сүйікті кейіпкерім

... президент

... ұшқыш

... айлакер

2) «Сен», «Анау», «Кімдер?»  есімдіктерімен сөйлем құрап жазыңдар.

3) «Алдар Көсе мен Қожанасырдың кездесуі» тақырыбына әңгіме құрап, айтып беріңдер.

I деңгей
1) «Айту», «әңгімелеу», «ұнау» етістіктерін үш жақта, үш шақта жіктеңдер.

2) Ертегілер мен аңыздарды салыстырып,  айырмашылықтары мен ұқсастықтарын анықтаңдар;

3) «Менің сүйікті ертегім» тақырыбында шағын шығарма жазыңдар.

73–сабақ
Тоқтар Оңғарбайұлы Әубәкіров
Тоқтар Оңғарбайұлы Әубәкіров — қазақтың тұңғыш ғарышкері, Кеңес Одағының Батыры (1988), Қазақстан Республикасының Халық Қаһарманы (1995), техника ғылымының докторы (1998), профессор (1997), Қорқыт Ата атындағы Қызылорда мемлекеттік университетінің құрметті профессоры. Ол 1946 жылы Қарағанды облысының Қарқаралы ауданында өмірге келген. Ресей Федерациясындағы Армавир жоғары әскери ұшқыштар училищесін (1969), авиация институтын бітірген (1979). Ол реактивті ұшақтың елуден аса жаңа түрін сынақтан өткізді. 1990 жылы ғарышкерлер құрамына алынды. 1991 жылы 2 қазанда Байқоңырдан “Союз ТМ-13” кемесімен ғарышқа ұшты. Онда ол өзге ғарышкерлермен бірге биотехнология, металлургия, медицина салалары және Арал аймағы бойынша ғылыми-зерттеу жұмыстарын жүргізді. Зерттеу нәтижесінде Арал үстіндегі тұзды шаң борамасының пайда болу үрдісі, сол зиянды аэрозолдардың Қазақстан мен Ресей аймақтарына таралуының ғарыштық суреттері алынды. Ғарыштан оралған соң Қазақстандағы ғарыштық зерттеулердің негізін қалауға, отандық Қарулы Күштердің әскери даярлығын жетілдіруге, әскери-патриоттық тәрбие жұмыстарын жолға қоюға белсене араласты. 

Тапсырмалар:

1. Мәтінді түсіне оқып, таныс емес сөздер болса, сөздік құрастырыңдар.

2. Мәтіннен негізгі материалды сұрыптап, хронологиялық кесте ретінде қысқаша коспектілеңдер. Әңгімелеуге дайындалыңдар.

3. Мәтіннің ішінен 10 етістікті таңдап, бесеуін өткен шаққа, бесеуін келер шаққа қойып түрлендіріңдер (етістіктер түрлі  жақтарда туруы тиіс).

74–сабақ
Талғат Амангелдіұлы Мұсабаев
Талғат Амангелдіұлы Мұсабаев — Қазақстанның ұлттық ғарыш агенттігінің төрағасы. Ғарышкер, техника ғылымдарының докторы (2008), авиация генерал-лейтенанты (2007). 

1951 ж. қаңтардың 7-сінде Алматы облысы Жамбыл ауданының Қарғалы ауылында туған. 1974 ж. Рига азаматтық авиация инженерлері институтын бітірген, инженер. 1987-1990 жж. азаматтық авиацияда ұшқыш, ұшақ командирі қызметтерін атқарған. 1991 ж. бастап ғарышқа ұшуға даярлануында. Әскери әуе күштерінде. Қосалқы ғарышкер есебінде екінші экипаждардың мүшелігінде болған. 2000 ж. техника ғылымдарының кандидаттық диссертациясын қорғаған. 1994 ж. ғарышқа 1-ші рет ұшқанда (Союз ТМ-19) 126 күн ғарышта өткізген. 1998 ж. ғарышқа 2-ші рет ұшқанда (Союз ТМ-27) 208 күн ғарышта өткізген. Гиннестің үздік табыстар кітабында бір айдың ішінде 5 рет не бары 30 сағат 8 минут ұзақтығымен ашық ғарышқа шыққаны жазылып алынған.  

Тапсырмалар:

1. Мәтінді оқып, таныс емес сөздер бойынша сөздік құрастырыңдар.

2. Мына сұрақтарға жауап тауып, мәтінді әңгімелеуге даярланыңдар.

· Талғат Амангелдіұлы Мұсабаев кім?

· Қай жерде дүниеге келді?

· Алған білімі қандай?

· Ғарышқа неше рет ұшты?

· Гиннестің үздік табыстар кітабында не туралы жазылды?

3. Мәтіннен мезгіл үстеулерді теріп жазып, сөз құрамына талдаңдар.

75–сабақ
«Сенің сүйікті кейіпкерің» сұхбат сабағы

Тапсырмалар:
1. Төменде талқыланатын сұрақтар тізімі берілген. Бағдарламаның жүргізушісі, студия қонақтары, көрермендер болып бөлініңдер де, дөңгелек үстел өткізіңдер.
2. Талқыланатын сұрақтар үлгісі
- Бүгінгі таңда «қаһарман», «батыр» деген ұғымдар қолданысқа ие ме?
- Қазіргі заманның батыры кім деп ойлайсыңдар? Неге?
- Өзің пір тұтатын кейіпкерің бар ма? Ол кім? Ол саған несімен ұнайды?
- Қалай ойлайсың, бүгінгі оқушылар қандай батырлық таныта алады?
3. Телекөрермендер (басқа топ оқушылары) көрші студия катысушыларының жауаптарын тыңдап, бағалайды.

76–сабақ
Мазмұндама

Алдар Көсе мен жылан
Алдар Көсе мен жылан дос болыпты. Бір күні екеуі аң аулауға шығыпты. Орта жолда кесек алтынды тауып алыпты. Қалай бөлісетінін білмей, көп ойланыпты. Ешқайсысы жол бергісі келмепті. Сонда жылан:

· Бұл алтынды кімнің жасы үлкен болса, сол алсын депті.

Алдар Көсе келісіпті. Екеуі кімнің қашан туғанын есіне түсіре бастапты. Жылан:

· Мен туғанда, күннің көзі адамның құлағындай, ал жер шары тамшыдай ғана болған, - депті. Оның жауабын тыңдап, Алдар Көсе күліпті. Жылан:

· Неге күлесің?  - деп сұрапты. Алдар Көсе:

· Е-е-е ол кезде менің тұңғыш балам дүниеге келген депті де, кесек алтынды өзіне алыпты.

Сөздік:

Аң аулау - охотиться

Жол бергісі келмепті - не хотели уступать

Есіне түсіре бастапты - начали вспоминать
77–Тәжірибе сабақ
Деңгейлік тапсырмаларды орындаңыздар:
ІІІ деңгей
1) «Етістіктің шақтары» ережесін жатқа айтып, 5 сөйлем құрастырыңыз.

ІІ деңгей
1) Көп нүктенің орнына тиісті етістікті қойып, сөз тіркес құрастырыңыз.

Ертең    ...

Бүгін  ...

Жексенбі күні ...

Сағат төртте  ...

Биыл  ...

2) Алдар Көсе мен Кожанасыр туралы аңыздарды ізденіп келіп, сыныпта әңгімелеп беріңіздер. 

І деңгей
1) Сұрақтарға жауап беріңіздер:
· Әлем әдебиетінде Алдар Көсеге, Қожанасырға ұқсас кейіпкерлер бар ма?
· Олар халыққа қандай пайда келтірді?
2) Сіз ертегі жазушысыз. Алдар Көсеге, Қожанасырға ұқсас қандай кейіпкерді ойдан шығарар едіңіз? Сипаттап беріңіз.
78–сабақ
Павлодарлық суретші
Александр Иванович Бибин Қазақстан бейнелеу өнерінің бас шеберінің бірі болып танылады. Суретші 1965 жылы Алматы көркемсурет училищесін бітіріп Павлодар қаласына келеді, ол монументтік және қолданбалы-сән өнері, кесіндеме және сызбамен жұмыс істейді. 1972-1977 жылдары Александр Бибин «Ертіс» қонақ үйіне, Естай атындағы Мәдениет сарайына, Ж. Аймауытов атындағы музыкалық драма театрына, «Қазақстан» қонақ үйіне (Қарағанды қаласы) үлкен витраждар жасаған, олар елімізде және шет елдеріне танымал. 1990 жылы «Сарыарқа» қонақ үйіне (Павлодар қаласы) 10 витраж жасады. 

Александр Бибин халықаралық, бүкілодақтық, аумақтық және облыстық көрмелеріне қатысқан. Суретшінің жеке көрмелері Омбы (1999), Мәскеу (2002), Павлодар (1999, 2002) қалаларында табысты өтті. 

Оның туындылары:  «Кешкі намаз» (1965), «Бетховен әлемі» (1966), «Тағдыр» (1967), «Ауыл арманшылы» (1966), «Ата үйректі тамақтандыруы» (1968), «Қеңістік пен уақыт» (1970), «Апостол Петрдың бас тартуы» (1994), «Жаз қуанышы» (2001) және басқалары.

Тапсырмалар:

1. Мәтінді оқып, таныс емес сөздер бойынша сөздік құрастырыңдар.

2. Мәтін бойынша диалог құрастырыңдар.
3. Мәтіннен 4 етістікті теріп, морфологиялық талдау жасаңдар.

4. Мезгіл үстеулерді теріп жазыңыз.

79–сабақ
Тіл дамыту сабағы
  Павлодарлық ақындар мен әншілер

Тапсырмалар:

Ақындар мен әншілер болып екі топқа бөлініңдер. 
1. Өздігінен іздену жұмысы: Павлодар өңірінің ақындары мен әншілері туралы қысқаша ақпарат жинап әкеліңдер. 
2. Жұптық жұмыс: Өз тобыңдағы бір оқушыны таңдап, дайындаған ақпаратпен алмасыңдар және алмасқан ақпаратты оқып, әңгімелеп бер.

3. Екінші топтағы бір оқушыны таңдап, өз тақырыбыңды баянда. Ал тыңдап отырған оқушы сұрақ қойсын.

(Сөйтіп, оқушы  сабақта қосымша бір ақын мен әнші туралы ақпарат алып, өзі де дайындаған мәліметін әңгімелеуге тиіс).
80–сабақ
Табиғат туралы

1. Мәтінді түсініп, оқындар.

Табиғатты қорғаңдар!

Табиғат – халық  қазынасы.  Сондықтан біз оның байлығын пайдалана отырып, қорғай біліуміз қажет.  Соған байланысты 1966 жылы біздің елімізде  Халықаралық қорғау қоғамы құрылды. Оның басты мақсаты – саны сирек, құрып бара жатқан аң, құстарды, өсімдіктерді қамқорлыққа алып, арнайы кітапқа тіркеу. Мұндай кітапты  «Қызыл кітап»  деп атайды. Оның қызыл және сары парақтары бар. Қызыл парағына құрып бара жатқан, сары парағына саны аз аң-құстар, өсімдіктер жазылады.

Тапсырмалар:

2. Мәтін бойынша сұрақтарға жауап беріңдер.

1. Халықаралық қорғау қоғамы не үшін керек?

2. Қандай кітапты Қызыл кітап  деп атайты?

3. Бұл кітапқа не жазылады?

4. Табиғат туралы қандай қанатты сөз білесіңдер?
3. Жақшаның ішіндегі орыс сөздерін қазақшаға аударып, сөйлемдерді көшіріп жазыңдар.

(Наша) барлық өміріміз (с природой) тығыз  байланысты. (В нашей)  елімізде 150-ге жуық қала экологиялық  (тяжелом положении). Біздің (окружающая среда) ластанған. Біз табиғатты  (должны защищать). Табиғатты қорғауды (с себя ) баста.

4. Мақал-мәтелдерді түсініп,  жаттап алыңдар.

1. Жаңбыр бір жауса,

Терек екі жауады.

2. Бұтаға паналаған торғай да аман қалады.

3. Құс жеткен жеріне қонады.

5. Сурет бойынша диалог құрастырыңдар.

81–сабақ
Экология дегеніміз не?
1. Диалогты түсініп, оқыңдар. Өзара жалғастырып, сөйлесіңдер.
· Адамның дені сау болу үшін не керек?

· Қоршаған орта, табиғат таза болу керек.

· Бүгінде жер бетінде қандай мәселе өзекті болып тұр?

· Экологиялық проблема өзекті мәселеге айналды.

· Дүниежүлік проблема қандай?

· Арал экологиясы. Мұнымен қоса Каспий, Балқаш көлдері де экологиялық аймаққа айналды.

· Біз қандай үлес қосуымыз керек?

2. Диалогтан етістіктерді теріп жазыңдар, оларды сөз құрамына қарай талдаңдар.

Үлгі:  болу: бол – түбір, у- түйық етістік жұрнағы.
3. Төмендегі тіркестерден сөйлем құрастырыңдар.
Табиғатты қорғау, орманды дала, жануарлар мен құстар, өзекті мәселе.

4.   Өлеңді жаттаңдар. Естеріңе сақтап, жазыңдар.

Айналанды қоршаған

Табиғатты сүйе біл.

Қауіп-қатер төнсе оған,

Қамқорға  алып сүйей біл.

Түкірінбе көзіңе

Түскен жерге, бауырым,

Ақылшы бол өзіңе,

Іспен өрле, тәуірі.
82–сабақ
Табиғат пен адамның байланысы

1. Мәтінді түсініп, оқындар.

Ағаш ек!

Адам таза ауамен демалады. Адам демінен шыққан ауа қайта жұтуға жарамсыз. Ал  таза ауа қайдан келеді деп ойлайсыңдар? Таза ауа ешқайдан келмейді. Айналамыздағы ағаштар  жарамсыз ауаны жұтып отырады. Өзі үшін қажетті иісті ұстап қалып, онымен қоректенеді де, ауаны тазартады. Үйлердің айналасында, көшеде, аулада өсіп тұрған ағаш көп болса, ауа да таза болды. Таза ауамен дем алған адамның дені сау, көңілі хош болып, ұзақ өмір сүреді.

2. Мәтінді пайдалана отырып,  төмендегі сөз тіркестерді аударыңдар.
Чистый воздух, деревья вокруг нас, человек здоров, хорошее настоение, долгая жизнь, продлить жизнь.

3. Ұстау, демалу, ойлау, тазарту сөздерін сабақты, салт етістіктеріне айландырып, сөз тіркестерін құрастырыңдар.

4. Диалогты  жалғастырып, сөйлесіңдер.
· Табиғатқа жақын болу дегенді қалай түсінесіңдер?

· ...........................................

· Табиғатты неге қорғау керек?

· ...........................................

83–сабақ
Қазақстанның табиғат жағдайлары

1.  Мәтінді түсініп, оқыңдар.

Арал теңізі

Арал теңізі мен Сырдария өзені күн сайын тартылып барады. Теңіз суының деңгейі он метр төмендеген. Ауаға теңіз түбінен миллиондаған тонна тұз ұшады. Өсімдіктер мен жануарлар құрып барады.

Бұл апатты тоқтатуға бола  ма?
Республикамыздың экологиялық жағдайы қиын. Аралға енді Балқаш тағдыры қосылды.

2. Мәтінді пайдалана отырып,  төмендегі сөз тіркестерді аударыңдар.
Река Сырдарья, растения и животные, это бедствие,  экологическое положение, судьба Арала, положение тяжелое, исчезают животные, уровень моря.

3. Төмендегі етістіктерді рай түрлеріне қойып жіктеңдер.

Төмендеді, кұрып кетті, көмектесемін, алмаймын, қостым.

4. Мәтіндегі етістіктерді пайдалана отырып, диалог құрастырыңдар.

84–сабақ
Мазмұндама
Маңдай тер
Хамит атасымен әңгімелескенді ұнатады. Балабек қария көп жыл бойы суша болған. Қазір құрметті демалыста. Сонда да отырғанын көрмейсің. Хамитті ертіп, үй жанындағы бақ ішіне жеміс егіп жүргені. Ешқашан шаршамайды.

- Ата, «маңдай тер» деген не? – деп сұрады Хамит.

Атасы ойға шомды. Көзін бір нүктеге қадады. Әжімдері тереңдеді. Сонан соң Хамитті жетектеп, өзі көшет алып жүрген тоғайға келді.

Қолына күрек ұстатты:

- Қане, екі-үш көшет қазып ал!

Өзі шеткерірек барып, ағаш көлеңкесіне жайғасты.

Хамит пора-порасы  шығап терледі. 

Күз тарта көшеттер үлкен ағашқа айналды. Алма мен жүзім мол жеміс салды. Қоңыр күзде атасы Хамитті ертіп, бақ ішіне келді. Қып-қызыл алманың біреуін үзіп, қолына ұстатты. Сондай дәмді!

- «Маңдай тер» деген осы, Хамитжан. Өзіңнің маңдай теріңнің жемісі.

Хамит атасын құшақтай алды.

Сөздік: 
жақ ашпау – не сказав ни слова
Жоспар

1. Атамен әңгіме

2. Атасы демалыста.

3. Сұрақ.

4.Тоғайда.

5. Көшет.

6. Көшет – жеміс ағашы.

7. Қызыл алма.

8. Маңдай тер деген не?

85–сабақ
Табиғат туралы мақал-мәтелдер

1. Мақалдарды түсініп оқыңдар.

1. Құс жеткен жеріне қонады.

2. Қоян көлеңкесінен қорқады.

3. Жері байдың – елі бай.

4. Жер – қазына,

   Су – алтын, Мал – байлық.

Деңгейлік тапсырмалар:
III деңгей
1. Сұрақтарға жауап беріңдер.

1. Табиғатты неге қорғау керек?

2. Өсімдіктер мен жануарларға қалай қамқарлық жасайсыңдар?

3. Мектеп, үй ауласындағы ағаштарды қалай қорғайсыңдар?

4. Өсіп тұрған гүлді жұлуға бола ма?

5. Үй жануарларына қалай көмектесесіңдер?
2. Тақырып бойынша етістіктермен сөйлем құрастырыңдар.

II деңгей
1.Етістіктің райларының жасалу жолдары туралы айтыңдар. Мысалдар келтіріңдер.

2.Бір мақалдың мағынасын түсіндіріп, өз ой -пікірлеріңді жаз.

I деңгей
1. Қазақстандағы экологиялық  жағдайды дұрыстау үшін  қандай іс-шара жасау керек? Газетке мақала дайындаңдар.

86–сабақ
Жер-ана

1. Мәтінді аударып, рөлге бөліп оқыңдар. 

Бейбіт бақша ішінде жерді қопарып ойнап жүр еді, бір қария:

· Әй, балам, Жерді неге қорлайсың? Ол сенің анаң ғой, - деді.

Таңғалған Бейбіт:

· Менің анам үйде, аты Зейнеп, - деді.

· Балам, онда сол Зейнеп анаңнан сұра, түсіндіреді, - деп қария кете берді.

2. Төменде берілген қанатты сөздердің мәнін түсіндіріңдер, ішінен бір қанатты сөзді алып, өз ойларыңды жазыңдар

Адамдардың табиғатсыз күні жоқ,

Оны айтуға табиғаттың тілі жоқ..

Жер – қазына,

Су – алтын,

Мал – байлық.

3. Көп нүктенің орнына тиісті әріптерді қойып, көшіріп жазыңдар. Қазақ тіліне тән төл дыбыстарға сипаттама беріңдер.

Ту..ан  жер таби..аты – хал..ымыздың ұлт..ық мақтан..шы. Сонд.. қтан оны а..лап қор..ауға  үлес қ..су – бізд..ң азама..тық бор..шымыз.

87–сабақ
Қоршаған ортаны қорғау

1. Мәтінді  оқып, өз ойларыңды айтыңдар.

Қоршаған ортаны қорғау – қазіргі  кездегі өткір мәселелердің бірі. Ол – еліміздің болашағы, халықтың байлығы. 

5 маусым – Қоршаған ортаны қорғаудың дүниежүлілік  күні. Оның негізгі  мақсаты – табиғатты қорғау мәселесіне жұртшылықты шақыру. Ол мереке ретінде табиғатты қорғауға арналған. Әр түрлі ойын-сауық, ағаш отырғызу, сурет салу, саябақтарды тазалау сияқты жұмыстар өткізіледі. 

Келер ұрпаққа жасыл орман, мөлдір  де таза өзен-көл мен таза ауа қалдыру – біздің борышымыз.

Мәтін бойынша деңгейлік тапсырмаларды орындаңдар:

III деңгей
1. Мәтінге ат қойып, орыс тіліне аударыңдар. 

2. Есімдіктерді теріп жазып, түрлерін анықтаңдар.

3. Қоршау  етістігін райларға қойып, жіктеңдер. 

II деңгей
1. Мәтінге жоспар құраңдар.

2. Мәтіндегі етістіктерді тұйық етістіктерге айналдырыңдар.

3.  Қоршаған ортаны  қорғаудың дүниежүзілік күнінің мақсаты қандай? деген сұраққа жауап беріңдер.

I деңгей
«Қоршаған ортаны қорғау» тақырыбына бағдарлама құрастырыңдар.

88–сабақ
Қорықтар неге керек?
1. Мәтінді түсініп, оқыңдар.
Өндірісі дамыған  елде кейбір жан-жануарлар мен өсімдіктер дүниесі өзінің алғашқы табиғи тіршілігінен айырылып қалмақ. 

Олар азайып, жылдар өткен соң, мүлдем құрылып кету қауіпі туады. Құстар сайрап, көбелектер ұшып, гүлдер гүлдеп тұру үшін біз өз Отанымыздың табиғатын жан-жақты қорғауға тиістіміз.

Елімізде табиғат байлығын: ормандар мен өсімдіктерді, жануарлар мен аң-құстарды қорғап, сақтайтын қорықтар көп.

2. Мәтінді пайдалана отырып,  сөз тіркестерін құрастырыңдар.

өсімдіктер        тіршілігінен

жылдар            дүниесі

 табиғи             қорғауға

жан-жақты      өткен соң

3. Мәтіндегі етістіктерді пайдалана отырып, диалог құрастырыңдар.

4. Төмендегі тіркестерден сөйлем құрастырыңдар.
Өндірісі дамыған,  тіршілігінен айырылып қалмақ, елімізде табиғат байлығы, сақтайтын қорықтар көп.

89–сабақ
Таза ауамен демалайық

1. «Таза ауамен демалайық» тақырыбы бойынша суретпен жұмыс:  бірнеше кезең негізінде жұмыс жасап, шағын әңгіме дайындаңдар.

1 кезең – сурет бойынша сөз тіркестерін  құрастырыңдар.

2 кезең – сурет бойынша бірнеше сұрақтар дайындап, өзара сөйлесіңдер.

3 кезең – сурет бойынша жоспар құрыңдар.

4 кезең – сурет бойынша қысқаша әңгіме құрастырыңдар.

5 кезең – суреттерді  пайдаланып, шағын шығарма жазыңдар.

90–сабақ
Бурабай
1. Мәтінді түсініп, оқыңдар.

Бурабай – Көкшетаудағы әдемі көл. Оның суы тұщы, мөлдір. Көлдің айналасы – қарағайлы, қайыңды орман. Ауасы өте таза. Табиғаты ерекше. Сол себепті көлдің қасында көптеген демалыс орындары бар. Бұрабайдың табиғаты туралы көп өлеңдер, әңгімелер жазылған.

[image: image14.jpg]



2. Мәтіндегі етістіктерді пайдалана отырып, сурет бойынша диалаог құрастырыңдар.

3. Мәтін бойынша сұрақтарға жауап беріңдер.

1. Бурабайдың суы қандай?

2. Не себепті көлдің қасында көптеген демалыс орындары орналасқан?

3. Бұрабайдың табиғаты туралы қандай өлең, әңгімелер білесіңдер?

4. Мәтіннен сын есімдерді теріп жазып, морфологиялық талдау жасаңдар.

91–сабақ
Аңшылар

1.  Әңгімені түсініп оқыңдар. Өз ойларыңды ортаға салыңдар.

Аталы-балалы екі аңшы ауылға түс ауа қайтты. Қатты жел тұрып, аспандағы үйір-үйір бұлттар көше бастады. Ата мен бала бір шекпеннің астына тығылып алып, биені қамшылай түседі. Асыққанда ауыл жеткізе ме. Қаптың ішінде жалғыз бөлтірік қалтырайды.

· Өлтіріп тастау керек. Бұл асырауға көнбейді.

· Өлтіртпеймін! – деді Әмен арашаға шығып. - Өскен соң хайуанаттар бағына тапсырамын.

·  Қой, балам, тіл алсаңшы! - деді Бекет.

· Жоқ, ата, ештеңе етпейді, өлтіртпеймін.

Әмен бөлтірекке қолын созып еді, тістерін ытситты.

                                          (Зейнел-Ғаби Имантаев).
2. Мәтін бойынша сұрақтар құрастырып, жауап беріңдер.

3. Әңгіме бойынша рөлге бөлініп, әңгімені тағы бір мәнерлеп оқыңдар.

4. Мәтінді пайдалана отырып, төмендегі сөз тіркестерін аударыңдар.
Сильный ветер, ехали дедушка и внук, неьзя приручить, сдам в зоопарк, протянул руку.

92–Нәтиже сабақ
1. Тест сұрақтарына жауап беріңдер:
1. Сызбаны толықтырып, мысал келтіріңдер.

                                        Етістіктің райлары

2. Сөздердің аудармасын табыңдар.

 жарамсыз           постоянно

 үнемі                   непригодный

 мәселе                 будущее

 болашақ              проблема

 қазына                 непригодный

3. Қанатты сөздерді аяқтаңдар.

Жер- ......,

Су - .........,

Мал -.......
4. Тұйық етістік қалай жасалады? Мысал келтіріңдер.

  Түбір + жұрнақ

5. Бурабай көлі Қазақстанның қай жерінде орналасқан?

А. Қостанай

Ә. Көкшетау

Б. Өскемен

2. Бақылау сұрақтарына жауап беріңдер.

1. Етістік туралы түсінік беріңдер.

2. «Табиғатты қорғау – баршаның міндеті» деген тақырып бойынша әңгіме  құраңдар.

3. Табиғат туралы қанатты сөздерді жатқа айтыңдар.

93–сабақ
Қайталау

1. Сұхбат: тақтаға үш оқушы шақырылады. Біреу- сұрақ қояды, екіншісі жауап береді. Сынып та тыңдап, қиыншылық туса, көмектеседі. 

1. Адамның  дені сау болу үшін не керек?

2. Бүгін де жер бетінде қандай мәселе өзекті мәселеге айналды?

3. Дүниежүзілік проблема қандай?

4. Табиғатты сақтау үшін біз қандай үлес қосуымыз керек? 

 2. Етістікті  қайталау.                 

Сөйлемдегі баяндауыштың орнын толықтырып, астын сыз.                               
Адам баласы табиғатты   ...  .   

Біз бұлақтардың көзін   ...   .    

Су мол болса, астық та  ...  . 

Табиғаты сақталған халықтар ұзақ өмір ... . 

Экологиясы төмен аймақтарымыз көбейіп    ... .. 

 Керекті сөздер: сүреді, барады, қорғау тиіс, аштық, мол болады. 

3. Табиғатты  қорғау дегеніміз – адамның өзін-өзі қорғау. (Шығармашылық топтың презентациясы)

Мынадай сұрақтарға жауап беріңдер:
I топ : Табиғатқа нелер зиянды деп ойлайсыңдар?

II топ : Табиғат – тіршілік бесігі.  Осы  табиғатты қорғаудың жолдары қандай? 

94–сабақ
1-тапсырма. Мәтінді түсініп оқып, ашық райлы сөздерді табыңдар.

Менің мектебім

Мен №10 қазақ мектебінде оқимын. Біздің мектебіміз үлкен. Кабинеттері жаңа технологияларға сай жабдықталған. Кітап қоры да мол. Онда басқа да ұлттың балалары оқиды. Мектеп ұжымы өте тату. Мектеп облыс және республика аумағында танымал. Себебі мектепте өте мықты мұғалімдер жұмыс істейді. Ал оқушылар түрлі пән сайыстарында және ғылыми жұмыс жобаларында әрдайым жүлделі орындарға ие болады. Мен өз мектебіммен мақтанамын!  

Cөздік:
жабдықтылған – оснащен

аумақ – окрестность

танымал – известен

ғылыми  жоба – научный проект

жүлделі – призовые

2-тапсырма. Райлардың жасалу жолдарын есте сақтаңдар.

	Етістіктің райлары

(наклонение глагола)

	    Ашық рай
(изъявительное)
	    Бұйрық рай
(повелительное)
	Шартты рай
(условное)
	        Қалау рай
(желательное)

	келер, осы, өткен шақтағы етістіктер

М: бардым, бармын, бара жатырмын
	М: кел, бар, ойла
	Түбір+са,се

М: көрсе,

      барса
	Түбір+ғы, й, қы, кі +кел

М: барғым келеді,

көргім келді


3-тапсырма. Сөз тіркестерінен сөйлемдер құрап, етістіктердің райларын ажыратыңдар.

Мектепке барсаң; барғымыз келеді; жақсы оқысам; жауап бергім келеді; мәнерлеп оқы; ән айттық; құттықтағым келеді; оқысаңыз; білсеңіз.
.

4-тапсырма. Үлгі бойынша етістіктерді барлық райда жазыңдар.

Үлгі: айту – айтасың – айт – айтсаң – айтқың келеді

Тұру, қарау, келу, күлу, жату, ойнау, жабу, тебу.
95–сабақ                                                                        

Сөздік: 
меңгеру – усвоить
стендтер көмегімен – с помощью стендов  

бекіту – закреплять      

арнайы – специальные
1-тапсырма. Мәтінді оқып, мәтін бойынша бір-біріңе сұрақтар қойыңдар.
Қазақ тілі кабинеті

Біздің мектебіміз жаңа технологияларға сай жабдықталған. Соның бірі – қазақ тілі кабинеті. Кабинетіміз үлкен әрі жарық. Қабырғаларда қазақ тілін тез және жетік меңгеруге көмек беретін арнайы стендтер бар. Осы стендер көмегімен балалар қайталау сабақтарын өткізіп, қазақ тілі курсы бойынша алған білімдерін бекітеді. Сонымен қатар бұл кабинетте оқушыларға арналған диктанттар мен мазмұндамалар жинағы бар.
2- тапсырма. Өз мектебіңдегі қазақ тілі кабинеті туралы әңгімелеп бер.

3-тапсырма. Сурет бойынша қазақ тілі кабинеті туралы әңгіме құраңдар.

4-тапсырма. Бір-біріңмен өзара сөйлесіңдер.

	Қазақшаға аудар
	Жауабын тексер

	1. Я учусь в… школе, в …классе, а в каком классе учишься ты?

2. Школа … этажная. Она расположена на улице… . А где расположена твоя школа?

3. В нашей школе есть кабинеты русского языка и литературы, кабинеты математики, истории, географии, иностранных языков, а также спортзал, библиотека, мастерская.

4. На втором этаже находятся кабинеты казахского языка. Они чистые, светлые и просторные.

5. Кабинеты казахского языка оборудованы по новой технологии.
	1. Мен ... мектебінде, ... сыныбында оқимын, ал сен қай сыныпта оқисың?

2. Мектеп ... қабатты. Ол ... көшесінде орналасқан? Ал сенің мектебің қай көшеде орналасқан?

3. Біздің мектебімізде орыс тілі және орыс әдебиет, математика, тарих, жағрапия, шетел тілі кабинеттері, дене шынықтыру залы, кітапхана, шеберхана бар.

4. Екінші қабатта қазақ тілі кабинеттері бар. Олар таза, жарық және кең.
5. Қазақ тілі кабинеттері қазіргі талапқа сай жабдықтылған.


5-тапсырма. Сөз тіркестерінен сөйлемдер құрап, етістіктердің райларын ажыратыңдар.
Қонаққа барсаң, барғымыз келеді, жақсылық болсын, береке болсын, құттықтағым  келеді, мейрамдарыңды тойлаңдар.
96–сабақ
Сөздік:
игеру – усвоить

күн сайын – ежедневно

тырысамыз – стараемся

керек – необходимые

жаңартылып – обновляется

1 – тапсырма. Мәтінді оқып, сұрақтарыңды қойыңдар.
Мектеп кітапханасы

Біздің мектепте екінші қабатта кітапхана бар. Кітапхана үлкен, кең, жарық. Терезелері аулаға қараған.

Кітап – біздің досымыз. Сондықтан біз сыныбымызбен өзімізге қызықты да, жаңа білімді игеру мақсатында күн сайын кітапханаға баруға тырысамыз.                                                                                                                                          

Айжан апай біздің кітапханада жұмыс істейді. Кітапханашы өте мейірімді адам. Мектеп оқушылары оны жақсы көреді. Ол бізге керек кітаптарды тауып береді. Кітапханада қазақ, орыс, басқа елдердің ақын-жазушыларының шығармалары, журналдар, энциклопедиялар көп. Кітаптар жиі жаңартылып отырады. Ал біз жаңа келген кітаптарды қуана-қуана сыныбымызбен бірге отырып оқимыз. Мен көбінесе қазақ халқының шығармаларын оқуға аламын. 

2-тапсырма. Кітап жайлы жұмбақтар айтып бер.

3-тапсырма. Сурет бойынша кітапхана туралы әңгіме құраңдар
[image: image29.png]



4-тапсырма. Мақал-мәтелдерді түсініп оқып, қарамен жазылған сөздердің райдың қай түріне жататынын айтыңдар.

Үйіңде атаңның намысын қорға, шет жерде Отаныңның намысын қорға. Ішсең, тұнықты іш, жесең, піскенді же, сөйлесең, шындықты сөйле.

Секірмей тұрып, сырғуды үйрен. 
Өмір бәрін үйретер, үйренбесең күйретер. 
Еңбек етпесең, елге өкпелеме.
Егін екпесең, жерге өкпелеме.
5-тапсырма Көп нүктенің орнына тиісті септік жалғауларын жазыңдар.

Мен ертең кітапхана... барамын. Кітапханаға досым... барамын. Кітапхана мектеп... алыс емес. Кітапхана... көрме ашылды. Кітапхана... қасында үлкен азық-түлік дүкені бар. Мен кітап... дауыстап оқимын.  

97–сабақ
Сөздік:
тиісті жерде – в нужных случаях

талап қойып – нацеливать

жүлделі орындар – призовые места

ие болды – завоевала

1-тапсырма. Жақшадағы етістіктерді келер шақ формасына қойып, мәтінді оқыңдар.

Мұғалім ол біздің 

Мен алтыншы сыныпта (оку). Біздің сынып жетекшіміз Мариям апай. Ол бізге тарих пәнінен сабақ (беру). Мариям мұғалім тиісті жерде талап қоя білетін, мейірімді де адал мұғалім. Ол өз мамандығын да, оқушыларын да жақсы( көру). Біз де Мариям апайымызды жақсы (көру). Осы жылы ол облыстық мұғалімдер сайысынан жүлделі орынға ие (болу). Ол бізге екінші анамыздай! Біз оны (сыйлау) және (құрметтеу).

2-тапсырма. Көп нүктенің орнына керекті сөздерді жазыңдар.

1. Менің мұғалімім ... адам.

2. Біз оны әрқашан ... .

3. «Тәрбиелі, мейірімді, кішіпейіл ...», - дейді мұғалім.

4. Ол үлкендерді құрметтеуге, ... дос болуға үйретеді.

5. Ол – біздің ... жетекшіміз.

Керекті сөздер: сынып, сыйлаймыз, болыңдар, білімді, бір-бірімізбен.
3-тапсырма. Мақал-мәтелдердің мәнін түсіндіріңдер. Бір мақал-мәтел бойынша шағын әңгіме құраңдар.

1. Ұстазыңды ұлы әкеңдей сыйла.

2. Ұстаздан шәкірт озар.

3. Шәкіртсіз ұстаз – тұл.

4-тапсырма. Сұрақтарға жауап беріп, әр сұраулы сөйлемдегі етістіктердің қай шақта, жақта тұрғанын анықтаңдар.

Үлгі: жазамын (келер ш., жекеше, 1жақ).
1. Сен тақтаға немен жазасың? 
2. Кім оқушыларға білім береді? 
3.Сендер мұғалімдеріңді сыйлайсыңдар ма? 
4. Қазақ тілі сабағында қандай талдаулар жасайсың?

5. Орыс тілі сабағын қандай мұғалім жүргізеді?

5- тапсырма. Жұмбақтардың шешуін дұрыс жазыңдар.

Білімнің жолбасшысы,                                    Білімнің дәнін тереді 

Шәкірттің қолбасшысы,                                  Балаға тәлім береді.   

(М ...м)                                                               (Ұ...з)                                                

98–сабақ
Сөздік:
міндет – обязанности

қадағалау – поверять

тағайындау – назначать

ескерту жасау – напоминать

нәтиже – результат

қорытынды – итог

1-тапсырма. Мәтінді оқып, етістіктердің қай шақта тұрғандарын анықтаңдар.

Айжанның сыныптағы міндеті

Айжан сыныпта тазалық үшін жауап береді. Оның міндетіне сыныптағы тазалықты қадағалау жатады. Әр күні ол кезекшіні тағайындайды. Кезекші тақтаның таза және бордың болуын қамтамасыз етеді. Егер де оқушылар сыныптағы тазалықты сақтамаса, Айжан оларға ескерту жасауы тиіс. Тексеру нәтижелерін әр күн сайын арнайы дәптерге жазып отырады. Ал апта соңында басқа да оқушылар өз міндеттері бойынша қорытындысын мұғалімге көрсетеді.

2-тапсырма. Берілген сөздерді сөз құрамына талдаңдар.

Сыныпта, тазалық, дәптерге, оқушылар, тексеру, міндеттері, тазалықты, нәтижелерін.

3-тапсырма.Төменде берілген сөздерді үш шаққа қойып, кестені толтырыңдар.
	Тұйық етістік
	Нақ осы шақ
	Жедел өткен шақ
	Ауыспалы келер шақ

	Келу

Бастау

Істеу

Тағайындау

Қадағалау

Жауап беру

Жасау


	
	
	


4- тапсырма. Сөйлемдердегі етісітіктерді келер шаққа қойып аяқтаңдар.

1. Біз ертең Шәкен Айманов атындағы кинотеатрға бар... .
2. Қалада мен кездестір... .
3. Дәулет жақсы жұмыс істе... .
4. Дүкеннен сен қант сатып ал... .
5. Асханадан сен тамақ іш... .
6. Сендер ертең көркем өнер мұражайына бара... .

7. Сіз мәжіліс залында баяндама оқ... . 

8. Сіздер қазақ тілін үйрен... . 
9. Сен сабаққа дайындал... ба?

5-тапсырма. Мағынасы жағынана дұрыс келетін сөзді қойып жазыңдар.

Ертең мектепке ерте ( боламыз, келеміз). Үзілісте олар сулы шүберектермен тақтаны (қояды, сүртеді). Қанат гүлдерге су (жасайды, құяды). Сыныптың ауасын (тазартады, жинайды, жасайды). Қайрат соңғы сабақтаң соң би үйірмесіне (келеді, шығады, барады).

99–сабақ
Сөздік:
қадағалау – проверять

мәзір – меню

құру – составлять

ескеру – учитывать

әзірлеу – готовить

даяшы – официант

1-тапсырма. Мәтінді түсініп оқыңдар. 

Біздің асхана үлкен. Әр күн сайын медбике асхана жұмысын қадағалап қарайды. Аспазшы екеуі таңертең мәзірді құрайды. Мәзірді құру барысында, астың құрамында балалардың денсаулығына керекті дәрумендер болуын ескереді. Барлығы да гигиена нормаларына сай. Қасық, шанышқыны бос үстелге қойып, тамақты оқушылар өздері сатып алады. Мұнда даяшы болмайды. Сондықтан мектеп асханасында әркім өзіне-өзі қызмет етеді. Әр күн сайын кезекші сыныптан екі оқушы асханада кезекшілік етеді. Біздің аспазшылар асты өте дәмді әзірлейді. Оқушылар тамақты сүйсіне жейді.

2-тапсырма. Берілген сөздер мен сөз тіркестерін бір-бірімен жұптастырып, сөйлемдер құраңдар.

медбике                                                                         керекті дәрумендер

біздің аспазшылар                                                        өздері алады

қасық, шынышқыны                                                     қадағалап қарайды

асханамызда                                                                  даяшы болмайды

тамақты оқушылар                                                       дәмді әзірлейді

астың құрамында                                                          сүйсіне жейді

3-тапсырма. Мәтін бойынша үш деңгейлі тапсырмаларды орындаңдар.

III – деңгей

1. Мәтінге ат қойыңдар.

2. Келер шақта тұрған етістіктерді теріп жазыңдар.

3. Мәзір сөзіне фонетикалық талдау жасаңдар.

II – деңгей
1. Мәтінге жоспар құрыңдар.
2. Мәтін бойынша бір-біріңе сұрақтар қойыңдар.

I – деңгей
Мектептеріңдегі  асхана туралы әңгіме құрап, айтып беріңдер.

100–сабақ
Сөздік:
жеңілдету – облегчать

мәлімет – сведения

меңгеру – усвоить

1 – тапсырма. Мәтінді оқып, сұраққа жауап беріңдер.

Мектеп кабинеттері

Біздің мектептің кабинеттері қазіргі заманға сай жабдықталған. Кабинеттер жарық та кең, әрі оқуға жайлы. Әр кабинет белгілі бір пәнге арналған. Онда пәнге қатысты барлық оқу құралдары бар. Биология кабинетінде шағын ботаникалық бұрыш бар. Ол бізге ботаниканы тез меңгеруге көмектеседі.

Ал ағылшын тілі кабинетінде оқу курсын жеңілдету мақсатында әр партада шағын магнитофондар орнатылған. Магнитофон арқылы әр оқушы жеке өзі тақырыпқа сай мәліметті ести алады.

Сен  қазақ тілі  кабинетіңді қалай безендірер едің?

2-тапсырма. Берілген сөздерге антонимдер табыңдар.

Жарық, кең, жайлы, шағын, жеңіл.                                                                                                                       
3-тапсырма. Мәтінді оқып, ашық райлы етістіктерді атаңдар. 
Есеп сабағында

Есеп кабинетінде сабақ өтіп жатыр. Бірінші партада кішірек қара бала сабақ айтып отыр. Ол мұғалімнің берген сұрақтарына жайымен дұрыс жауап беріп тұр. Бұл – осы сыныптың үздік оқушысы Қайрат Есімбеков еді. Қайрат жауап беріп болғаннан кейін, мұғалім сынып журналына Қайратқа бестік қойды. Қайрат пәнді осылай үнемі бестік бағамен оқиды. Өйткені осы пәннен мұғалімнің білімі өте жоғары, сабақтары қызықты.

Кабинеті де қазіргі талапқа сай жабдықтылған.

Қайрат кабинет қабырға газетіне мақалалар жазып тұрады. Қайратты мұғалімдер де, жолдастары да жақсы көреді.

4- тапсырма. Сұрақтарға жауап беріңдер.

1. Сабақ қай кабинетте өтіп жатыр?

2. Қайрат қандай оқушы?

3. Есеп сабақтарын қандай мұғалім өткізеді?

4. Кабинет қалай жабдықтылған?

5. Қайратқа есеп кабинеті ұнай ма?

6. Сендерге мектептегі қандай кабинеттері ұнайды?

5–тапсырма. Берілген сөздермен сөйлем құрастыр.

Біздің, жабдықтылған, кабинетіміз, талапқа, сай. Қазақ тілі, кең, жарық, кабинеті. 

101–сабақ
Сөздік:
	нәзік – нежный
	таяқ жеу – быть побитым

	аңғару – понимать
	алған бетінен қайтпау – не отступать

	сап – ряд
	ынта-ықылас – усердие

	намыстану – стыдиться
	арта түсу – усилиться

	тартылу – подтягиваться
	жанкүйер – болельщик

	ақырында – в конце концов
	жақтау – болеть(за команду)

	ұршықтай – как веретено
	жаттықтырушы – тренер      

	бұлжымас – неизменяемая
	қақпа – ворота

	әуес – пристрастие
	


1-тапсырма. Мәтінді оқып, сұрақтарға жауап беріңдер. Қарамен жазылған сөздерді сөз құрамына қарай талдаңдар.

Спортшы Бейбіт

Бейбіт – сыныптағы балалардың ең кішісі, әрі нәзігі. Мұнысы, әсіресе

дене шынықтыру сабағында аңғарылатын.

Сапқа тұрғанда оқушылардың ең соңында қалатын. Онысына өзі де намыстанатын. Тез өсіп, үлкен болу – оның арманы еді. Ағалары ауланың бір бұрышына турник орнатып берді. Бейбіт күн сайын турникке тартылып, ақырында ұршықтай айналатын болды. Дене шынықтыру, спортпен айналысу Бейбіттің бұлжымас әдетіне айналды. Үшінші сыныпқа келгенде бойы өсіп, қайраттана түсті.

Бастауыш мектепті бітірген жылдың жазында спотқа әуес бір топ ауыл балалары бокс үйірмесіне қатысатын болды. Олардан кішкентай Бейбіт те қалмады. Бокстасамын деп жүріп өзінен үлкен балалардан таяқ жеп қалған кездері де болды. Бірақ Бейбіт алған бетінен қайтпады, бокс өнеріне деген ынта-ықыласы арта түсті.

2-тапсырма. Мәтін бойынша сұрақтарға жауап беріңдер.

1. Бейбіт неге намыстанатын?

2. Оның арманы қандай еді?

3. Ағалары оған не орнатып берді?

4. Спортпен айналасу  Бейбіт Үшін қандай әдетке айналды?

5. Ол қалай өзгерді?

3-тапсырма. Сөйлемдерді дұрыс құраңдар.

1. Бейбіт балалардың                                          оның арманы еді.
2. Тез өсіп, үлкен болу                                        ең кішісі әрі нәзігі.     

3. Ағалары Бейбітке                                            алған бетінен қайтпады.
4. Бейбіт күн сайын                                             турник орнатып берді.
5. Бірақ Бейбіт                                                      турникке тартылды.

4-тапсырма. Берілген етістіктерді бұйрық райдың 1 жағына көпше түріне қойып, олармен сөйлем құраңдар.

Тартылу, намыстану, аңғару, шуғылдану, қатысу.
102–сабақ
Сөздік:
жалғызсырау – чувствовать себя одиноким

мақсат-мүдде – цель, интерес

сырың жоқ – нет секретов 

ренжітпе – не обижай.

1–тапсырма. Мәтінді оқып, мазмұнын айтып беріңдер.

                                           Мектептегі достарым 

Менде мектепте достарым көп. Достарың мен жолдастарыңның болғаны қандай жақсы! Менің ең жақын достарым: Асет пен Серік. Олармен бірге жүргенде мен өзіме сенімді боламын. Мен кейде аурып, оқуға бара алмай қалсам, бірнеше күннен кейін жалғызсыраймын, зерігемін. Достарымды көргім келеді. Өйткені бірде-бір жан жалғыз өмір сүре алмайды.

Достарыммен мақсат-мүддесіміз, арман-тілегіміз бір. Олардан жасырар сырым жоқ. Олар да меннен ештеңе жасырмайды. Сабақтарда бірдеңе ұқпасам, түсіндіріп береді. Егер сендерде осындай достарың болса,  оларды ренжітпеңдер. Оларға жәрдем беруге әзір болыңдар.

2-тапсырма. Берілген сөздердің синонимдерін табыңдар.
Жолдас - ... , жолдастық - ... , сыйласу-  ... , қадірлеу..., тату - ..., ұзақ - ... 
3-тапсырма. Берілген сөздердің антонимдерін табыңдар.

Жақсы - ... , ұзын бойлы... , қайырымды - ..., қатты сөзге келмеу - ..., меннен кіші - ..., сыйласу - ....

4-тапсырма. Етістіктерді келер шаққа қойып, сөйлемдерді аяқтаңдар.

Асет пен Серік  түйдей құрдас, тату дос. Қашан көрсең де, жұбын (жазбау). Ойынды да бірге (ойнау), сыныпта да бір партада (отыру). Әрі кішіпейіл, әрі достықты қадір тұтатын екеуінің мінезі мен ісі басқаларға (ұнау). Сабақты да жақсы (оқу). Оларды мұғалімдер де, балалар да (сыйлау), (қадірлеу). 

5-тапсырма. Берілген сөздерді сөз құрамына қарай талдаңдар. Олардан сөйлемдер құраңдар. Осы сөздер қай сөз табына жатады? Осы сөз табының қай түрі ?

Үлгі: сабырлы: сабыр – түбір, -лы – сөз тудырушы жұрнақ.
Сабырлы, ұқыпты, шыдамды, ақкөңіл, сенімді, әдепті, ашулы.

6-тапсырма. Мақал-мәтелдерді жаттап алыңдар.

1. Жақсымен жолдас болсаң – жетерсің мұратқа.                                                            

Жаманмен жолдас болсаң – қаларсың ұятқа.      

2.  Заттың  жаңасы жақсы, достың ескісі жақсы.  

103–сабақ
Cөздік:
сырты – снаружи

бір ауыздан – единогласно

уәде – обещание 

оқу озаты – отличник
1-тапсырма. Мәтінді оқып, мазмұнын айтып беріңдер.

Мектеп өмірі туралы

Мектепте оқу басталды. Оқушылар, мұғалімдер мектепке жиналды. Мектептің сырты, іші тап-таза.  Оқушылар   қуанысып, өз кабинеттеріне кірді.  Бізде бірінші сабақ – қазақ тілі сабағы болды.

Үзілісте оқушылар жазда не көргені, қайда болғаны туралы әңгімелесті. 

Сабақтаң соң сынып жиналысы болды. Жиналысты сынып жетекшіміз Мәншүк апай өткізді. Ол бізге көп жаңалықтар айтты. Содан соң бір ауыздан Абенова Ардақты староста сайладық. Ардақ – оқу озаты. Мен де сыныптастарыма биыл  озат оқушы боламын деп уәде бердім. 

2-тапсырма.  Сұрақтарға жауап беріңдер.

1. Оқушылар бір-бірімен қалай кездесті?

2. Олар не туралы әңгімелесті?

3. Сабақтан соң не болды?

4. Ардақты неге староста сайлады?

5. Жазғы демалысты сен қалай өткіздің?

3-тапсырма. Берілген сөздердің антонимдерін табыңдар.

Басталды, сырты, қуанысып, кірді, биыл, сабақтаң соң.

4-тапсырма. Етістіктің шартты райының жіктелуін есте сақтаңдар.

	Жақ
	Жекеше
	Көпше

	1 жақ
	оқы-са-м
	оқы-са-қ

	2 жақ
	оқы-са-ң
	оқы-са-ң-дар

	2 сыпайы жақ
	оқы-са-ңыз
	оқы-са-ңыз-дар

	3 жақ
	оқы-са
	оқы-са


5-тапсырма. Сөйлемдерден шартты райлы етістіктерді тауып, олардың қай жақта тұрғанын анықтаңдар.

Сендер көп оқысаңдар, ақылды боласыңдар. Оқымасаңдар, өнер жоқ. Ойнап сөйлесең де, ойлап сөйле. Мұғалім сұраса, біз жауап береміз. Дұрыс оқытсаңыз, мен сабақты түсінемін. Бақылау жұмысын жақсы орындасақ, Мәншүк апай бізді мақтайды.

6-тапсырма. Берілген етістіктерді шартты райда жіктеп, олармен сөйлем құрастырыңдар.

Білу, жаттау, оқыту, орындау.

104–сабақ
Сөздік:
тарыдай – как просо

негіз – основа

азаматтық  борышы – гражданский долг

ізденісте болуымыз керек – быть в поиске

болашақ – будущее

1-тапсырма. Мәтінді оқып, тәуелдік түрінде тұрған сөздерді атаңдар.

Мектеп – кеме, білім – теңіз
Мектеп біздің екінші үйіміз. Оған біз тарыдай болып кіреміз, таудай болып шығамыз. Онда біз алғашқы білім аламыз. Осы он бір жыл бойы нәр алынған білімдер бізге өмір бойы негіз болады. Мектепте оқу әр адамның азаматтық борышы. Біз әрдайым ізденісте болуымыз керек. Себебі білімдінің болашағы жарық. Оқусыз білім жоқ, білімсіз күнің жоқ!

2-тапсырма. Мақал-мәтелдерді аяқтаңдар.

1. Өмір – үлкен ... .

2. ... – алтын қазына.

3. Ұстаздан ... озар.

4. Күш – білімде, білім - ... .

5. ... – ғалым, тілсіз ... .

3-тапсырма. Берілген сөздерден сөйлем құраңдар.

Оқысам, мектепте, мектебімізде, сабақ берсе, мұғалімдер, барсам, бізге, білімді, біздің, жақсы, түсінемін, қызықты, тартымды.

4-тапсырма. Өлеңді оқып, жаттап алыңдар. Өлең жолдарында шартты райда тұрған етістіктерді теріп жазыңдар.
Ғылым таппай мақтанба,

Орын таппай баптанба,

Құмарланып шаттанба,

Ойлап босқа күлуге,

Бес нәрседен қашық бол,

Адам болам десеңіз,

Оған қайғы жесеңіз,

Өсек, өтірік, мақтаншақ,

Еріншек, бекер мал шашпақ –

Бес дұшпаның білсеңіз.

Талап, еңбек, терең ой,

Қанағат, рақым ойлап қой.

(Абай).
5-тапсырма. Сүйікті ұстаздарың туралы әңгімелеп беріңдер.

105–сабақ
Сөздік:
дәстүрлі – традиционно

ризашылық – благодарность

іс-шара –мероприятия

өнерлі – талантливые

1-тапсырма. Мәтінді оқып, мектептеріңде өтетін іс-шаралар туралы әңгімелеп беріңдер.

Мектептегі іс-шаралар
Біздің мектепте бір мыңнан аса оқушылар оқиды. Олардың ішінде жақсы оқитын, өнерлі балалар көп.

Мектепте дәстүрлі түрде Наурыз айында әр-түрлі іс-шалалар өткізіледі. 8 Наурызға біз аналарға, әжелерге мерекелі концерт дайындаймыз. Шынар мен Айгүл қазақтың «Қамажайын» билейді. Марат домбырада Құрманғазының бірнеше күйлерін орындап береді, ал ұлдар тобы «Қара жорға» биін билеп береді. Біз осындай тамаша іс-шаралар өткізу арқылы мұғалімдерімізге, аналарымызға өзіміздің ризашылығымызды білдіреміз.

2-тапсырма. Мәтінді мазмұндап беріңдер, етістіктердің шақтарын анықтаңдар.

3-тапсырма. Мақал-мәтелдерді жаттап алыңдар.

1. Өнерлі бала – өрге жүзер.
2. Өнерліге жол ашық

    Өнерліге күн шығыс.

4-тапсырма. Сөйлемдерді аяқтаңдар.

1. Мектепте дәстүрлі түрде                                1. қазақтың «Қамажайын»                                         

                                                                                   билейді.

2. Шынар мен Айгүл                                           2. күйлерді                                               

                                                                                   орындап береді

3. Марат домбырада                                             3. әр-түрлі шаралар                        
                                                                                    өткізіледі.
4. Ұлдар тобы                                                       4. ризашылығымызды   

                                                                                      білдіреміз

5. Біз аналарымызға                                             5 «Қара жорға» биін 

                                                                                   обилеп береді.

5-тапсырма. Сурет бойынша әңгіме құраңдар.

106–сабақ
Сөздік:
айына бір рет – раз в месяц

хабарлау – сообщать

қадағалау – следить

жауапты – ответственный

сезінемін – чувствую

тәртіп – порядок

сақтау – соблюдать

1–тапсырма. Мәтінді оқып, мәтін бойынша бір-біріңе сұрақтар қойыңдар.

Мектептегі кезекшілік

Біздің сынып оқушылары айына бір рет мектепте кезекші болады. Мариям апай ертеден бізге кезекшілік туралы хабарлайды. Әр оқушы өзінің кезекшілігін біледі. Денис пен Қамран вахтада кезекші болады. Олар кезекші мұғалімдерге, кезекші оқу меңгерушілерге көмектеседі. Қалған оқушылар әр қабатта кезекші болып тұрады. Кезекшілік өте жауапты және қызық. Біз кезекшілік кезінде өзімізді ерекше сезінеміз.

Сыныпта да кезекшілер болады, олар тақтаны сүртіп, гүлдерге су құяды.

Бұл балаларды тәртіп сақтауға үйретеді.
2-тапсырма. Сызба арқылы сөйлем құраңдар.

                                 1. су құяды.
                                 2. тақтаны сүртеді.
Кезекші                   3. сабақта карта іледі.
                                 4. сынып журналын әкеледі.

                                 5. қоқыс жинайды.
                                 6. тәртіп сақтауға үйретеді.
3-тапсырма. Берілген етістіктерді қалау райға қойып, олармен сөйлем құраңдар.

Бару, киіну, ойнау, сөйлеу, тәртіп сақтау, көмектесу, қоңырау беру.

4-тапсырма. Төмендегі етістіктерді шартты райға айналдырып, жіктеңдер.

Айту, жинау, ішу, көру.

5- тапсырма. Төмендегі сөйлемдердегі етістіктің райларын анықтаңдар.

       1. Ертең қар жауса, күн аязды болады.

       2. Саяжайда қыдырғым келеді.

       4. Мектептің алдында гүлзарларда әдемі гүлдер өсіп тұр.

       5. Жақсы оқысаң, адам боласың.

6–тапсырма. Сурет бойынша  әңгіме құраңдар.

107–сабақ
Сөздік:
сауатты – грамотная

талай рет – постоянно

жақсы атақ алғанбыз – получили хорошую славу

1-тапсырма. Мәтінді оқып, бір-біріңе сұрақтар қойыңдар.

Сынып жетекшісі туралы

Біз биыл 6 сыныпта оқимыз. Біздің сыныпта 28 оқушы бар. Сынып жетекшіміз Гүлнәз Әмірқызы. Ол бізге ағылшын тілі пәнінен сабақ береді. Гүлназ апай өте мейірімді, сауатты, білімі жоғары мұғалім. Біз бірге талай рет мектепшілік іс-шараларға қатысып, жақсы атақ алғанбыз. Өткен жылы біз еліміздің бас қаласы Астанаға бардық. Гүлназ апай бізбен өте қызықты сынып сағаттарын өткізеді. Өз уақытын аямай бізбен мұражайларға, кинотеатрларға барып жүреді.

Біз өз сынып жетекшімізді өте жақсы көреміз, сыйлаймыз, құрметтейміз.

2-тапсырма. Берілген етістіктерден жұрнақ арқылы туынды етістіктер жасаңдар.

Үлгі: бас – бас-та.
Аяқ, көз, тіс, тіл, би. таза, кір, су.

3-тапсырма. Сөйлемдерді аяқтаңдар, етістіктер қай шақта тұрғанын анықтаңдар.

1. Кеше біздің сыныпта алты сабақ (болу)

2. Бірінші сабақ сағат сегізде (басталу)

3. Демалыс күні мен шаңғы (тебу).

4. Айгүл кір жуады, әкем дүкенге (бару).

5. Менің анам фабрикада жұмыс( істеу).

4-тапсырма. Төмендегі сөздердің дұрыс аудармасын жаз.
1. добрый                                                                  1. еңбекқор

2. грамотный                                                            2. көңілді

3. знающий                                                               3. мейірімді

4. веселый                                                                 4. сауатты

5. гостеприимный                                                    5. білімді

6. трудолюбивый                                                      6. қонақжай

5-тапсырма. Суретті әңгімелеңдер. 

108–сабақ
Сөздік:
біркелкі – одинаковые                   

алжапқыш – фартук                                 

тиіс – обязаны

ыңғайлы – удобный 

1-тапсырма. Көп нүктенің орнына тиісті септік жалғауларын қойып, мәтінді оқыңдар.

Мектеп формасы

Мен мектеп...  оқимын. Біздің мектеп... өз ережелері бар. Жаңа оқу жылы... бастап оқушылар біркелкі форма кию тиіс. Ол форманы өзіміз... тігін фабрикасы шығарды. Біз... жаңа форма өте ұнайды. Сондықтан қыздар мен ұлдар қуана-қуана киіп жүр.

Дене шынықтыру сабағына біз спорттық костюм... жүреміз. Ал еңбек сабағына арнайы жұмыс халатын, алжапқыш киеміз.

Мектеп... шыққан кезде, үй ішінде мен өзім... сүйікті джинсы шалбарым мен жеңіл футболкамды киіп аламын. Ол маған өте ыңғайлы. Ал   кино..., театр... немесе кафе... барғанда, мен әдемі көйлек киемін.

2-тапсырма.  Берілген сөздердің антонимдерін тауып, олармен сөйлем құраңдар.

Әдемі, ұзын, ескі, үлкен, тар(көйлек), таза, жақын.

3-тапсырма. Берілген сөздердің синонимдерін жазыңдар.                                          

Мұғалім,  жақсы, білімді, оқушы, дарынды.

4-тапсырма. Диалогті оқып, өзара сөйлесіңдер. Қарамен жазылған етістіктердің қай райда, қай жақта тұрғанын анықтаңдар.

 - Сіз маған ақ көйлек тігіп беріңізші.

 - Жарайды. Қандай көйлек қалайсың?

 - Жеңі ұзын, жағасы, кеуденің сол жағында қалтасы  болсын.

 - Онда мен Сіздің өлшеміңізді алайын. Бері маған қарап тұрыңыз. Енді бұрылыңыз, ары қараңыз. Болды, бір аптадан кейін келіңіз.
- Рахмет, сау болыңыз.

5-тапсырма.  Сөйлемдерді толықтырыңдар.

1. Мұғалім бізге ... тақтаға жазғызды, синтаксистік ... жасатты. 2. Ермек ... оқыды, орыс ... аударды. 3. Оқушылар шығармаларында көп ... жіберді. 4. Света қазақша өте ... сөйлейді. 5. Әлия ... жазбаша орындап отыр. 6. Тіл үйрету ... емес. 6. Мұғалім ... адам. 7. Ол қазақша ... үйреніп жүр. 8. Үйге қандай тапсырмалар ... ?

Керекті сөздер: тілін, сөйлемдерді, білімді, мәтінді, қате, тамаша, жаттығуды, оңай, берілді, талдау, талдау.

109–сабақ
Сөздік:
бастауыш сыныптар – начальные классы

жоғары сыныптар – старшие классы

оқырман залы – читальный зал
1-тапсырма. Мәтінді оқып, түсініңдер. Септік жалғауларын белгілеңдер.

Мектептегі үзілістер

Сабақ аяқталады, оқушылар үлкен үзіліске шығады. Біздің мектепте екінші, үшінші сабақтан соң үлкен үзіліс болады. Онда біз асханаға барып тамақтанамыз. Кейбір оқушылар үзілісте сабақтарға дайындалып, берілген үй тапсырмаларын қайталап отырады. Бастауыш сынып оқушылары үзілістерде түрлі қызықты ойындар ойнайды, олар көңілді болады. Жоғары сынып оқушылары дене шынықтыру залына барып, теннис, шахмат ойнайды. Кейбір оқымысты балалар оқырман залына барып, өздеріне ұнаған кітаптары мен журналдарды оқиды. 

2-тапсырма. Берілген етістіктерді қалау райына қойып, жіктеңдер.

Шығу, болу, тамақтану, қайталау.

3-тапсырма. Оқып, орыс тіліне аудар

Уакыты болса

Дүкенге барса                                маған айтсын.
Жұмысы болса

4-тапсырма. Берілген сөйлемдердегі етістіктерді шартты рай түріне қойыңдар.

1. Ертең қар жау... .

2. Мен  ағама хат жаз... .

3. Мұғалім сабақ сұра... .

4. Жаңбыр жау... .

5. Біз оны бүгін мектепте көр... .

6. Сіз Наурызда оны қонаққа шақыр....

5-тапсырма. Төмендегі етістіктерді қалау райына қойып, олармен сөйлем құрастырыңдар.

Билеу, орындау, аяқтау, сөйлеу, жүгіру, шығу

6-тапсырма. Өлеңді жаттап алыңдар.

Үзіліс келді, үзіліс болды,

Көңілді балалар, оқушылар.

Кел, ойнайық, кел демалайық

Үзіліс бізге қуаныш сыйлады.
110–сабақ
Сөздік:
дәстүрлі түрде – традиционно 

сонымен бірге – наряду с этим

1-тапсырма. Мәтінді оқып, мектептеріңде өткізілетін сабақтар туралы әңгімелеңдер.

Қазақ тілі сабағында

Қазақ тілі сабағы аптасына бес рет болады. Біз қазақ тілі сабағын жақсы көреміз, өйткені ол қызықты өтеді. Қазақ тілі сабағында бір-бірімізге сұрақ қойып, жауап дайындаймыз. Мәтінді оқып мазмұнын түсінеміз, сөздік көмегімен жаңа сөздерді аударамыз. Біз сабақта әр түрлі тақырыптармен танысамыз. Маған ұнайтын тақырыптар «Мектеп», «Отбасы», «Қазақстан жері», «Табиғат». Сонымен бірге қазақ тілі сабағында дәстүрлі түрде біз фонетикалық, морфологиялық талдаулар жасаймыз.

Ең қызықтысы – біз сабақта «Ханталапай», «Асық» сияқты ұлттық ойындар ойнаймыз. 
Мен және менің сыныптастарыма қазақ тілі сабағы ұнайды.

2-тапсырма. Сұрақтарды пайдаланып, диалог құрастырыңдар.

1. Сен қандай пәндерді ұнатасың?

2. Қай пәндер сен үшін қиын?

3. Қай пәннің мұғалімін ұнатасың? Неге?

4. Қазақ тілі пәнін оқып-үйрену не үшін керек.
3-тапсырма. Төмендегі мақалды қалай түсінесіңдер? Өз ойларыңды жазыңдар (4-5 сөйлем).
Білекті бірді жығар,

Білімді мыңды жығар.

4-тапсырма. Қалау райда тұрған етістіктерді жіктеңдер.

Жазғым келеді, айтқым келеді.

5-тапсырма. Көп нүктенің орнына қажетті грамматикалық көрсеткіштерді қойыңдар     

Нығметтің қалаға бар... келіп жүр. Сәрсеннің өлең айт... келді. Сенің театрға барғ... келді. Бұл мектепте оқы... келмейді. Менің қазір тамақ іш... келмей отыр. Асханаға бар..келмейді.

6-тапсырма. Берілген сөйлемдерді көшіріп жазыңдар. Етістіктердің қай райда, қай жақта тұрғанын анықтаңдар.

1. Отырыңдар, дәптерлерді үстелге қойыңдар. 
2. Сіз мына мәтінді оқыңыз, ал сендер мәтін бойынша сұрақтар қойыңдар. 
3. Талғат сөйлемді тақтаға жазсын, ал Марат пен Әлия тексерсін.
4. Қазір біз мәтінді тыңдайық. 
5. Мен магнитофонды қосайын. Жарайды, сен магнитофонды қос.
6. Келесі сабақта жатжазу жазайық. 
7. Сендер оқырман залына барып, сабаққа әзірленіңдер.
8. Марат мәтінді оқы!

111–сабақ
Сөздік:
сүйікті пәнім – любимый предмет

өткізіледі – проводится

танысу – знакомить

тырысу – стараться

міндетіміз – обязанность

1-тапсырма. Мәтінді түсініп оқып, аудар.

Менің сүйікті пәнім

Менің атым – Ангелина. Мен алтыншы сыныпта оқимын. Менің сүйікті пәнім – қазақ тілі. Біздің сыныпта қазақ тілі сабағы бірінші сыныптан өткізіледі. Әр сабақта мен жаңа сөздермен, қазақ халқының дәстүрлерімен, тарихымен танысамын

Үйге келгенде, мен әжеме үйренгенімді айтып беремін. Қазақ тілін жақсы білуге тырысамын.

Мен Қазақстан жерінде тудым, менің ана тілім орыс тілі, бірақ қазақ тілін үйренуге біз міндеттіміз.

2-тапсырма. Сұрақтарға жауап беріңдер.

1. Саған  қандай пән ұнайды?

2. Не себептен бұл пән ұнайды?

3. Мұғалімнің аты-жөні кім?

4. Бұл пән аптасына неше рет болады?

5. Бос уақытыңда не істейсіңдер?

6. Келешекте кім болғың келеді?

3-тапсырма. Грамматикалық түсінік. Синтаксис. Сөйлем.

	Жалаң
	Жайылма 



	бастауыш

баяндауыш
	Бастауыш пен баяндауыштан басқа сөйлем мүшелері бар

	Мысалы: Көктем келді.
	Көктем ерте келді


4-тапсырма. Сөздерді қазақ тіліне аудар.

предмет английского языка                              предмет истории

предмет русского языка                                    предет труда

предмет немецкого языка                                 предмет физкультуры 

5-тапсырма. Сөйлемдерге синтаксистік талдау жасаңдар.

1. Оқушылар келді.

2. Біз тарих пәнін ұнатамыз.

3. Балалар көркем мұражайынан шықты.

4. Мұғалім көңілді.

5. Ән сабағында біз ән жаттаймыз.                  
112–сабақ
Сөздік:
мамық – пух

жиі-жиі – часто

орнатылып – ставят

сырғанау – кататься

қарсы алып – встречать

1-тапсырма. Мәтінді оқып, сұрақтарыңды қойыңдар.

Менің сүйікті жыл мезгілім

Қыс – менің сүйікті жыл мезгілім. Ол – жылдың соңғы айы. Жылдың ең қысқа күні мен ұзақ түні жиырма екінші желтоқсанда болады. Бұл мезгілде жиі-жиі қар жауады, боран соғады. Жер ақ тонға оранып, қардың астында қалады. Шыршалар ақ мамыққа оранады. Айнала бәрі әдемі болады. Өзен, көлдердің бетіне тұрған мұз қалыңдайды. Осы мұз айдындарына үлкендер де, біз де коньки теуіп, шанамен сырғанаймыз. Мен ақ қардың үстінде шаңғы тепкенді ұнатамын.

Қыста менің сүйікті мейрамым болады. Желтоқсан айында балалар және әр отбасы Жаңа жыл мерекесін тойлаймыз. Үйде шырша орнатылып, арнайы дастарқан жайямыз. Жаңа жылды қарсы алып, бір-бірімізге ақ тілек білдіреміз.

2-тапсырма. Мәтін бойынша көп нүктенің орнына керекті сөздерді қойып жазыңдар.

1. Бұл мезгілде ... жауады.

2. ...ақ мамыққа оранады.

3. Өзен, көлдердің ... қалыңдайды.

4. Мұз айдындарында балалар ... теуіп, ... сырғанайды.

5. Қыста... қарсы аламыз.

6. Табиғат үшін Жаңа жыл ... басталады.

3-тапсырма. « Қыс – тамаша мезгіл» деген тақырыпқа әңгіме құраңдар.

1. Қыс – жылдың... ... ... .                                       1. ұнайды

2. Мен қыс мезгілін өте жақсы ... ... ... .               2.  туған күнім болады

3. Қыста әсем қаламыз Астанада ... ... ... ... .        3.  шанамен, конькимен сырғанаймыз.

4. Қарағай мен қайың ақ кимешек ... ... ... .          4.  ең тамаша мезгілі.

5. Желтоқсан өтіп, қаңтар келгенде ... ... ... .        5.  әсермен қарсы аламын.

6. Қыста мұздар қатады,..., ... ... .                           6.  мұз қалашықтар бой түзейді

7. Қыста менің ... ... ... .                                           7.  киіп алған сықылды.

8. Маған қыс ... .                                                      8.  ұзақ түндер басталды.

4-тапсырма. Төмендегі сөйлемдерді оқыңдар. Жайылма сөйлемдерді атаңдар.

Қыс түсті. Жерді қалың қар жапты. Шешем маған тон мен құлақшын сатып әперді.

Етігім жылы. Әжем Дәурен екеумізге жылы қолғап тоқыды. Орамалым жұмсақ.  Әжем Әминаға дүкеннен жаңа қызыл тон сатып әкелді.

113–сабақ
Сөздік:
бекер – не зря

нәрсе – вещь

қасиеттер – качества

үлгі – пример

ұқсау –быть похожим

1-тапсырма. Мәтінді оқып, сұрақтар қойыңдар.

Менің сүйікті ісім

 «Кітап  - білім бұлағы», - деп бекр айтпаған, өйткені біз кітаптан көп нәрсе аламыз. Мен кішкентай кезімнен кітап оқуды жақсы көремін. Мектептен кейін сабақтарымды істеп, мен сүйікті кітаптарымды алып, оқимын. Кейбір кейіпкерлердің өмірінен жақсы қасиеттерді үлгі ретінде алғым келеді, жағымды кейіпкерлерге ұқсағым келеді. Казіргі кезде көбі компьютерден әңгімелерді оқиды, бірақ, менің ойымша, кітапты оқуға еш нәрсе жетпейді.
Кітап – біздің досымыз.

2-тапсырма. Берілген сөйлемдердегі бастауыш пен баяндауышты белгілеңдер. 3-ші сөйлемге синтаксистік талдау жасаңдар.
1. Мен кішкентай кезімнен кітапты оқыдым.

2. Менің сүйікті кітаптарым бар.
3. Әрқашанда кітапханада адамдар кітапты оқиды.

4. Абайдың өлеңдері бүкіл әлемге белгілі болған.

3-тапсырма. «Сенің сүйікті ісің» деген тақырып бойынша сұрақтарға жауап беріп, диалог құрастырыңдар.

1. Сенің сүйікті ісің бар ма?

2. Ол қандай іс?

3. Сен бұл істі қай кезден ұнатасың?

4. Не себеппен осы іс саған ұнайды?

4-тапсырма. Сөйлемді жалғастырыңдар. Жалаң, жайылма сөйлемдерді ажыратыңдар.

1. Мен жүзуді... .

2. Біздің оқушылар қолөнер үйірмесіне ... .

3. Спортшы болғым ... .

4. Менің әкем боксты ... .

5. Менің қарындасым домбыра үйірмесіне ... .

5-тапсырма. Берілген сөз тіркестерінен жалаң және жайылма сөйлем құрастырыңдар.

Үйірмеге бару, кітап оқу, би билеу, сурет салу, ән айту.

Мысалы: Мен ән айтуды жақсы көремін (жайылма сөйлем).

Ол сурет салады (жалаң сөйлем).

114–сабақ
Сөздік:
қызыға оқимын – читаю с интересом

жарлы баласы – сын бедняка

қиын оқиғаларға түседі – попадают в трудные ситуации

бәрі жағдайлардан құтқарып шығады – достойно выходит из всех  

                                                                    ситуаций

тапқыр – находчивый

1-тапсырма. Мәтінді түсініп оқыңдар. Осы мәтін бойынша өздеріңнің сүйікті кітаптарың туралы әңгімелеңдер. 

Менің сүйікті кітабым
Мен кітап оқуды жақсы көремін. Менде көп кітап бар. Олар үй жануарлары, аңдар, өсімдіктер туралы. Ертегілер де бар. Мен ертегілерді қызыға оқимын. Ең сүйікті ертегім – «Бай баласы мен жарлы баласы». Бұл кітаптың басты кеіпкерлері: Асан мен Үсен. Асан – байдың, ал Үсен – кедейдің баласы. Осы балалар түрлі қиын оқиғаларға түседі. Бірақ ақылды, еңбекқор, тапқыр Үсен өзін де, байдың баласын да барлық жағдайлардан құтқарып шығады. Мен Үсен сияқты болғым келеді.

Кітап – менің досым.

2-тапсырма. Етістіктің бұйрық райының жіктелуін есте сақтаңдар.

	Жақ
	     Жекеше
	Көпше

	1 жақ
	кел-ейін
	кел-ейік

	2 жақ
	Кел
	кел-іңдер

	2 сыпайы жақ
	кел-іңіз
	кел-іңіздер

	3 жақ
	кел-сін
	кел-сін


3-тапсырма. Етістіктерді теріп жазып, бұйрық райдың қандай формада тұрғанын айтыңдар.

Үлгі: тұр – жекеше түр, 2 жақ.

Ертең сен ерте тұр, киін, жуын, тамақ іш. Сонан соң кітапханаға кел. Мен де барайын. Кітапханада екеуміз Сара апайға көмектесейік. Жаңадан келген кітаптарды сөрелерге қояйық. Журналдарды үстелге қояйық, оқушылар оқысын.

4-тапсырма. Көп нүктенің орнына тиісті жалғауларды қойып, мәтінді оқып, диалог құраңдар.

Кітап оқу – өнер

Білім – адам үшін ең бағалы іс. Сол білім... тарататын құралдың бірі – көркем әдебиет. Әрбір мәдениетті адам, алдымен, әдебиетті жақсы білуі керек. Әдеби шығармалар... оқу арқылы біз көркемдік..., жақсы мен жаман... түсінеміз. Кітап... түсініп оқу керек. Мазмұнын жазып немесе біреу... айтып беретін болу керек. Сондықтан көркем шығармалард...көп оқып, кітап... бағалай білуге тиістіміз.

5-тапсырма. Мақал-мәтелдерді жаттап алыңдар.

1. Көп сөйлеген білімді емес,                          2. Наданмен дос болғанша,

    Көп оқыған білімді.                                          Кітаппен дос бол  

115–сабақ
Мұғалім бәрінен де қымбат, өйткені мұғалім – мектептің       жүрегі  
(Ы. Алтынсарин).
Сөздік:
көп көңіл бөледі – уделяет много внимания

тырысамыз – стремимся

мәдениет – культура

тән дыбыстар – специфические звуки

1-тапсырма. Мәтінді оқып, өзіңнің сүйікті ұстазың туралы әңгімелеп бер.

Сүйікті ұстазым
Біз алтыншы сыныпта оқимыз. Біздің мектептің оқушылары орыс тілінде оқиды. Орыс тілімен қатар қазақ тілін де үйренеміз. Менің сүйікті ұстазым қазақ тілінен сабақ береді. Майра апай білімді, мәдениетті, мейірімді мұғалім. Оның сабақтары өте қызықты. Майра апай бізбен көптеген жұмыстар істейді: берілген тақырыпқа сұрақтар қойып, жауап береміз, мәтіндерді қазақша оқып, орыс тіліне аударамыз. Жазба жұмыстарына мұғалім көп көңіл бөледі. Майра апай Қазақ тіліне тән дыбыстарды дұрыс жазуымызға, айтуымызға үйретеді. Біз қазақша сөйлесуге тырысамыз. Қазақ халқының әдебиеті, тарихы, мәдениеті туралы бізге көп мәлімет береді.

Майра апай – өте ақылды адам.

2-тапсырма. Сұрақтарға жауап беріңдер.

1. Оқушылар қай тілінде оқиды?

2. Майра апай қандай мұғалім?

3. Ол қандай пәннен сабақ береді?

4. Мұғалім сабақта оқушылармен қандай жұмыстар өткізеді?

5. Қандай жұмыстарына Майра апай көп көңіл бөледі?

6. Оқушылар қазақ тілі сабақтарында қандай мәлімет алады?

3-тапсырма. Мәтіннен етістіктерді теріп жазыңдар, олардың қай шақта тұрғанын анықтаңдар.
4-тапсырма. Сөйлемдердегі  асты сызылған сөздерге сұрақ қой.

1. Біз алтыншы сыныпта оқимыз.

2. Қазақ тілі сабағы қызықты өтеді.

3. Аптасына бір рет мазмұндама жазамыз.

4. Сабақта біз ауызша көп сөйлесеміз.

5. Біз сабақтан соң да қазақша сөйлесуге тырысамыз.
5-тапсырма. Сөздердің септік жалғауларын жазыңдар.

1. Қазақ халқы... тілін, әдебиетін үйренгіміз келеді.

2. Мұғалім біз... ән үйретеді.

3. Орыс тілі... қатар қазақ тілін де үйренеміз.

4. Қазақ тіліндегі мәтіндер... орыс тіліне аударамыз. 

5. Сабақт... атақты адамдар туралы әңгімелесеміз.

6-тапсырма. «Үйрену» деген етістікті қалау рай түрінде жіктеңдер.

116–сабақ
Сөздік:
қонақжай – гостеприимный                      ет асады – готовят мясо

ардақты – почетный                                   қадірлі – уважаемый

жауапты – ответственный                         жайма –бесбармачное тесто 

илеу – замешивать                                      қамыр – тесто

оқтау – скалка                                             тұздық – соус

1-тапсырма. Мәтінді оқып, қарамен жазылған сөздерді сөз кұрамына талдаңдар.

Бешбармақ – ардақты ас

Менің сүйікті тағамым – бешбармақ. Қазақ халқы – қонақжай ел. Үйге қонақ келсе, ет асады. Қой сойылады. Қойдың немесе жылқы етінен бешбармақ әзірлейді. Бешбармақ – ардақты ас. Оны қадірлі қонақтарға асады.

Ет пісіру – жауапты іс. Ет піскенше, жайманы жасау керек. Ұнға жұмыртқа жарып, сорпаға илеп, қамыр дайындайды. Содан соң қамырды оқтаумен жаяды.

Ет піскен соң, жайманы сорпаға пісіріп алады, тұздық жасайды. Үлкен табаққа жайманы түсіреді, тұздық құйылады, содан соң етті ретімен салады.

Үстіне пияз қосылған тұздық құйылады. Енді дастарқанға апаруға болады.

2-тапсырма. Жаңа сөздермен сөз тіркестерін, сөйлемдер құрастырыңдар.

3-тапсырма. Мәтін бойынша диалог құраңдар.

4-тапсырма. Мақал-мәтелдердің аудармасын дұрыс тауып, мәнін түсіндіріңдер.    

	                Мақал-мәтелдер
	                 Аудармасы

	1. Сыйлап берсе, суын іш.

2. Той тамағы – тәтті.

3. Сыйласқанның суын іш.

4. Тату үйдің тамағы тәтті.
	1.Когда в семье лад, все вкусно подряд.

2. В гостях у друга иводу подадут – пей.                                                     3. Праздничные блюда – самые изысканные.                                             4.  И вода – еда, если от души подана.


5-тапсырма. Сөздерден дұрыс сөйлемдер құраңдар.

Дастарқаннан, үлкен, нәрсе, қазақта, жоқ, дәмнен. Аттамайды, дастарханнан. Тағамнан,  дастархандағы, ауыз тимей, дәм, кетуге болмайды. Үш түрі, қазақтың, дастарқанында, ұлттық, тамақтардың, негізгі, болады. Көп, күттіруге, тамақ, ішуге, шақырғанда, тамақты, болмайды.

6-тапсырма. Берілген етістіктерден көсемше түрін жасаңдар.
Сыйлау, құрметтеу,  шақыру, күту, тамақтану, дайындау, әзірлеу. 

117–сабақ
Сөздік:
адамзат – человечество

армандаймын – мечтаю

жауапкершілікті – ответственный

меірбан – милосердный

шыдамды – выносливый

науқас – больной

1-тапсырма. Мәтінді оқып, сұрақтарыңды қойыңдар.

Менің сүйікті мамандығым

Тұрмысымызда, өмірімізде кездесетін жақсы және адамзатқа керекті мамандықтар өте көп.

Бірақ мен дәрігер болуды армандаймын. Бұл мамандық қиын, жауапкершілікті қажет етеді. Дәрігер – адамдарды жақсы көруі, әрі мейірбан жүректі болуы тиісті. Мен науқастардың ауруын жеңілдетіп, оларға көмектескім келеді.

Білімді, батыл әрі шыдамды дәрігер болғым келеді. Адамдарға түн демей, күн демей жедел жәрдем көрсеткім келеді. Мен науқас адамды аяғына тұрғызсам, оған жақсы ем берсем, ол да маған риза болады.

Біздің Отанымыз үшін мұғалім де керек, ұшқыш та керек, инженер де керек, дәрігер де керек. Ондай мамандықтарды меңгеру үшін жақсы және көп оқу керек.

2-тапсырма.  Мәтінге сүйеніп, керекті сөздерді жазыңдар.

1. Өмірімізде ... мамандықтар өте көп.

2. Мен ... болуды армандаймын.

3. ..., ... дәрігер болғым келеді.

4. Адамдарға жедел  ... көрсеткім келеді.

5. Науқас адам маған ... болады.

6. ... меңгеру үшін жақсы оқу керек.
3-тапсырма. Көп нүктенің орнына септік жалғауларын жалғап, мәтін бойынша диалог құраңдар.

Шоқан Уалиханов

Шоқан он жасын... Омбы қаласындағы әскери мектеп... оқуға түсті. Мектеп... келгенде, ол орыс тілін білмейтін. Ол өте зерек, еңбексүйгіш еді. Аз күнде орыс тілін үйреніп, сөйлейтін болды. Шоқан саяхат туралы жазылған кітаптар... қызығып оқыды. Өзі де оқу бітірген соң, саяхатшы болғысы келді. Омбы қаласында ол Потанин... танысты. Екеуі дос болды. Шоқан жақсы суретші еді. Ол мектепті алтын медаль... бітірді.  Шоқан Уалиханов – қазақ халқы... шыққан бірінші саяхатшы, оқымысты, ғалым.

4-тапсырма. Берілген етістіктердің жұрнақтарын белгілеңдер.

Оқып, қуанып, көргелі, асыға, басталғалы, ашылғалы, шаршап, істей, киініп, оқымай, ішпей, бармағалы, келіп, көтере, апарғалы.

118–сабақ
Сөздік:
екеуміз – вдвоем

бітіру – заканчивать

шетел – заграница

сыйлап кеткен – подарили

есіме – в памяти 

балалық шақ – детские годы

1-тапсырма. Мәтінді оқып, мазмұнын айтып беріңдер.

Менің сүйікті ойыншығым

Біз Артур екеуміз көрші болдық. Кішкентай кезімізден бірге ойнадық, бірге бірінші сыныпқа бардық, мектеп бітірдік. Артур менің жақсы досым болған. Бір күні Артур отбасымен шетелге көшіп кетті. Маған сыйлап кеткен ойыншығы – кішкентай ақ аю. Ол өте әдемі, жұмсақ, көзі өте мейірімді. Осы ойыншықты қолыма алғанда, есіме өткен балалық шағым келеді.

2-тапсырма. Сұрақтарға жауап беріңдер.

 1. Сенің сүйікті ойыншығың бар ма?

 2. Саған оны кім сыйлады?

 3. Ол неге саған қымбат?

 4. Ойыншығың туралы әңгімелеп бер.

3-тапсырма. Төменде берілген сөйлемдердегі етістіктерді нақ осы шаққа қойыңдар.

   1. Ұлдар әр жерден шұңқыр қазды.

  2. Маған мереке күніне сыйлықтар берді.

  3. Біз ата-аналарды әрқашанда құрметтейміз.

  4. Жоғары сынып оқушылары бізге көмектеседі.

  5. Біз бақта ағаш, гүл саламыз.

  6. Балалар шелекпен су әкелді.

  7. Сынып жетекшіміз бізді мақтады.

4-тапсырма. Сурет бойынша «Менің сүйікті ойыншықтарым» тақырыбына әңгіме құрастырыңдар.


119–сабақ
Сөздік:
нақты – настоящий 

қарапайым – простой

бекер айтпаған – не зря сказано

мақтаныш ету – гордиться

ерекше – особенный

кеңесші – советчик

1-тапсырма. Мәтінді оқып, сұрақтар қойыңдар.

Менің сүйікті тақырыбым

Біз қазақ тілі сабағында әр түрлі тақырыптарды өтеміз. Біздің мұғалім

сабақты нақты қарапайым сөздермен түсіндіреді.
Мен лексикалық тақырыптар бойынша сабақтарды жақсы көремін, диалог, монолог құруды ұнатамын. 

Өткен аптада  біз «Менің отбасым» деген тақырыппен таныстық. Маған бұл тақырып ұнады, өйткені ең жақын адамдарың бұл сенің отбасың. Мен анамды, әкемді құрметтеймін, сыйлаймын. Әжем мен атам бізде өте ерекше адамдар, мен оларды мақтаныш етемін. Олар менің ең бірінші кеңесшілерім, ақылшыларым.

 «Отбасыңда нені көрсең, соны өмірге аласың» - деп, халық бекер айтпаған.     

2-тапсырма. Диалогті оқып, өзара сөйлесіңдер.

· Саған экология пәні ұнай ма?

· Иә, маған бұл пән өте ұнайды.

· Қандай тақырыптар қатты ұнайды?

· Дүйсенбі күні біз «Экология және біз» деген тақырыпты өттік, керемет сабақ болды. Мен бұрын экология мен адам байланысты дегенді түсінбейтінмін.

· Ал енді ше?

· Осындай сабақтардан кейін бір ойға келдім. Адам қоршаған ортаны әрқашанда қорғауы керек. Ол табиғат алдында жауапты болу керек. 

3-тапсырма. Грамматикалық түсініктеме.

Көсемше (сұрақтары: қайтіп?  не істеп?  не істегелі?)

	    өткен шақ
	осы шақ
	келер шақ

	      - ып

      - іп

       -п

  бар-ып
	· а

· е

· й

күле береді
	· ғалы

· гелі

· қалы

· келі

бар-ғалы


4-тапсырма. Берілген етістіктерден көсемше жасап, үш шаққа қойыңдар. Осы көсемшелермен сөйлем құраңдар.

Үлгі: бару – барып – бара жатыр – барғалы.

Келу, сұрау, тұру, күту, таныту, бейнелеу, болу, туу.

120–сабақ
Сөздік:
есту – слушать 

парызды – обязан

аяулы – заботливая

мәңгілік – вечный

ұмытылмайды – не забудется

1-тапсырма. Мәтінді оқып, негізгі идеясын белгілеңдер.

Менің сүйікті әнім

 «Әлемнің жарығын сыйладың сен маған», - деп басталатын ән. Бұл әнді бірнеше рет радиодан, теледидардан кішкентай кезімнен еститінмін. Әнін жазған белгілі халық композиторы. Бұл ән өте маңызды. Сөздері әр адамға жақын, өйткені бұл ана туралы ән. Әр адам өз анасының алдында парызды. Ана – бұл өмір, ана – ең аяулы, қымбатты жан. Бұл ән әлемдегі барлық аналарға арналған. Бұл мәңгілік ән, ешқашан ұмытылмайтын ән.

2-тапсырма. Сөздерді орыс тілінен қазақ тіліне аударып, олармен сөйлем құраңдар.

Великолепная песня, значимые слова, особая песня, нардный композитор, вечно в долгу, советоваться, милая, дорогая,никогда, слушать, мир.

3-тапсырма. Көп нүктенің орнына тиісті жұрнақ қойып жазыңдар.

1. Мен ертең киноға бар... отырмын.

2. Мен саған кел... едім, сен кет... қалыпсың.

3. Шешемнің уақыты болма... жатыр.

4. Асан сабаққа дайындалма... келді.

4-тапсырма. Берілген етістіктерден көсемше жасаңдар.
	Етістік
	осы шақ
	келер шақ
	өткен шақ

	келу

оқу

ақылдасу

көру

бару
	
	
	


5-тапсырма. Диалогті оқып, жалғастырыңдар.

· Азат, сенің өміріңде әндер қандай рөл атқарады?

· Менің өмірімде ән тәрбиелік рөл атқарады.

· Сен қандай әндерді ұнатасың?

6-тапсырма. Жалаң және жайылма сөйлемдерді белгілеңдер.

1.  Әжесі тәрбиеледі.

2. Абай көп шығармалар жазды.

3. Астанада әдемі тұрғын үйлер бой көтерді.
4. Көктем келді.                                                                                                           

121–сабақ
Сөздік:
ұлы – великий                                                          ерекше - особый

ұлыс – народ                                                             теңелу - равноденствие

балуан – борец                                                          береке - благо

1-тапсырма. Мәтінді оқып, үш деңгейлі тапсырмаларды орындаңдар

Наурыз мейрамы

Мерекелер өте көп. Бірақ менің ең жақсы көретін мейрамым – Наурыз. Наурыз мерекесі наурыз айының жиырма екісінде болады. Осы тойды тойлаудың дәстүрі бар. Қазақ халқы наурыз мейрамына ән шырқайды, күй тартады, балуан күрестіреді, ойын-сауық өткізеді.

Бұл мереке қазақ халқының өмірінде ерекше орын алады. Қар ериді, көк шығады, күн мен түн теңеледі. Жаңа жылды адамдар қуанышпен қарсы алады.
 Жаңа жыл күні әр үйде қазан-қазан көже пісіріледі. Бұл – көже ішу, келе жатқан жазбен ұшырасып, қарсы алып аққа (сүтке) көшу.

Адамдар «Ақ мол болсын!», «Ұлыс оң болсын!», «Ұлыс береке әкелсін!», « Ұлыс бақытты болсын!» деп бірін-бірі құттықтайды.

Наурыз – халықтық мейрам.

III деңгей

1. Мәтіннен тілектерді теріп жазыңдар. Етістіктердің қандай райда тұрғанын анықтаңдар.

2. Мына сұраққа жауап беріңдер.

Наурыз күнін халық қалай қарсы алады?

II деңгей

1. Үлгі бойынша етістіктерді теріп жазып, көсемше түрін жасаңдар.

Үлгі: болады – болып – болғалы; өткізеді - өткізіп - өткізгелі.
2. Мәтінге жоспар құрып, мазмұнын сол жоспар арқылы айтып беріңдер.

I деңгей

Сендердің тұратын жерлеріңде Наурыз мейрамы қалай тойланатынын айтып беріңдер.

2-тапсырма. Көп нүктенің орнына керекті әріпті қойып, көшіріп жазыңдар. Мәтін бойынша сұрақтар құрап, өзара сөйлесіңдер.

Наурыз көже

Наурыз көже су мен тұздан басқа кемінде жет... түрлі азықты (бидай, тары, қ...рт, ет, с...т, күр...ш, май) пайдалану арқылы піс...ріледі. Бұл асқа соғымнан әдейі сақталған м...шелер (жамбас, қаз...), айран немесе құрт қосылады. Наурыз к...жеге ауылдағы әр үй бірін-бірі кезекпен шақырған. Әрбір келген кіс... сол үйден бір кеседен көже ішуі тиіс деп есептелген. К...же ішіп болған соң, үлкендер ақ т...лек айтып, бата берген.                       

122–сабақ
Сөздік:
жаяу – пешком

оқырман – читатель

мәжіліс – заседание

гүлзар – клумба

мектеп бітіруші – выпускник

1-тапсырма. Көп нүктенің орнына тиісті сөздерді қойып, мәтінді оқыңдар. Мәтінді негізге ала отырып, өз мектебің туралы әңгімелеңдер.

Сүйікті мектебім

Менің атым – Мәншүк. Мен № 34 ... 6-сыныпта оқимын. Мектебім Сәтбаев  ... орналасқан. Мектеп директоры – Исатай ағай. Сынып ... – Айгүл апай. Айгүл апай бізге қазақ ... сабақ береді. Апай сабақты қызықты, ... өткізеді. Үйім мектептен алыс емес. Мектепке жаяу барамын. Мектебім жаңадан салынған, үш ... . Мектеп іші кең, жарық және таза.

Кабинеттеріміз қазіргі ... сай жабдықтылған. Бірінші ... екі спортзал бар. Кітапханада үлкен ... залы бар. Асханамыз кең ... таза. Екінші қабатта үлкен ... залы бар. Мектеп алдындағы ... гүлдер өсіп тұр. Жас ағаштарды мектеп ... отырғызған. Аулада спорт ...түрлі ойындары өткізіледі.

Керекті сөздер: бітірушілер, мәжіліс, тілінен, гүлзарларда, алаңында, және, талапқа, қабатты, жетекшіміз, мектепке, тартымды, көшесінде, қабатта.

2-тапсырма. Өлеңді мәнерлеп оқып, жаттап алыңдар.

Мектеп – ана

Тәлім алған осында атамыз да,                            Бал араша тынбаймыз,

Әжеміз де, анамыз да, әкеміз де.                          Білім балын жинаймыз.

Құшағына түлегін шақырды ана,-                         Мектеп – ана, өзіңе біз

Енді біз де – үлгілі шәкірт бала.                            Бестіктерді сыйлаймыз 

3-тапсырма. Мәтінді түсініп оқып, көсемшелерді теріп жазыңдар.

Жаңа типті қазақ мектебі

Қазақтың тұңғыш тамаша педагогы, демократ-ғалымы, ақын әрі жазушы Ыбырай Алтынсарин Торғай даласындағы ауылдарды аралап, мектеп ашуға қаражат жинады.

1863 жылдың аяғында Ыбырай жобалаған мектептің құрылысы аяқталды.

Ы. Алтынсарин қазақ арасында тұңғыш рет мектеп ашып, мектепті сол кездегі орыстың озық педагогикасы тұрғысынан құрды. Ыбырай жаңа типті қазақ мектебін ашты. Ол қажымастан еңбек етіп, үлкен табысқа жетті. Ы. Алтынсарин қазақ даласында қазақ балалары үшін ашылған мектептің негізін салушылардың бірі болды.

4-тапсырма.  Берілген сөйлемдерден көсемшелерді теріп алыңдар.

1. Мен сені көргелі келдім. 2. Бұл мектеп ашылғалы екі жыл болды. 3. Сабақ басталғалы жиырма минут болды. 4. Мұғалім шаршап кетті. 5. Біз киініп мектепке кеттік. 6. Оқушы асыға сөйледі. 7. Сабағыңды оқымай далаға шықпайсың! 8. Тамақ ішпей мектепке кетті. 

123–сабақ
Сөздік:
сүйікті ермегім – любимое занятие

жөке – липа

шабыт – вдохновение

қиял-ғажайып – волшебный мир

1-тапсырма. Мәтінді оқып, сұрақтарыңды қойыңдар. Етістіктерден көсемше түрлерін жасаңдар.
Менің сүйікті ермегім

Сурет салу – менің сүйікті ермегім. Мен суреттерімді үлкен шабытпен саламын. Өзім қиял-ғажайып әлемге барғандай боламын.

Бірінші суретімді салу үшін мен әдемі бояуларды алып, күзгі орманға бардым. Барлық ағаштар мен бұталарды күздік бояуға – біреуін сары, біреуін қып-қызыл түске келтірдім.

Қайың мен жөкенің жапырақтарын лимон сияқты сарымен боядым. Ырғай мен үйеңкінің жапырақтарын піскен алмадай қызарттым. Тек қарағай мен шыршаларды қалай бояйтынын білмедім. Осы ағаштардың бұтақтарында жапырақтар емес, инелер ғой. Инелерді қалай бояйсың? Жазда қалай болды, солай қалды.

Міне, осылай мен бірінші суретімді салдым.

2-тапсырма. Берілген сөздерді сөз құрамына талдаңдар.

Суреттерімді, саламын, бояуларды, бұтақтарында, күзгі, жапырақтарын, үйеңкінің, қызарттым,шыршаларды, бояйсың,  салдым.
3-тапсырма. Төмендегі сөздерге жіктік жалғауын жалғап, сөйлем құра.

Адам, разы, қуанышты, мәз, бірінші, орманда, сурет сал.

4-тапсырма. Мәтінді оқып, мазмұнын айтып беріңдер.

Абайдың ермегі

Абай Қарқаралыдан қайтып келген соң, күні-түні кітап оқыды. Оқыған кітаптарынан көп асыл бұйымдар тапты. Абай тарихи кітаптар мен Шығыстың дастан, хикаяларын бас алмай оқиды. Кешке шайдан соң, Абай кейбір оқып шыққан кітаптарын үй ішіне әңгімелеп береді. Зере әжесі Абайдың кітапқа ықыласын байқап:

· Қарағым, осының ақыл. Осы ала қағазыңнан айырылма. Басқа балаларға ұқсама, - дейді.

· Абай әжесінің сөзіне разы болып, күн сайын бір тамаша әңгіме айтатын болды.

                                                                                  (М. Әуезов).
5-тапсырма. Мәтіннен мағынасы жақын және қарсы мәндес сөздердің сыңарын тауып оқыңдар.

а) қарсы мәндес                                                      ә)  мағынасы жақын

күндіз - ...                                                                 асыл - ...

ұқсау - ...                                                                  күнде -...

разы - ...                                                                   жақсы - ...

айырылу - ...                                                            мәз болу - ...    

124–сабақ
Сөздік:
толы – полный

сайрайды – поют

құлпырып кетеді – расцветают

1-тапсырма. Мәтінді оқып, мазмұндаңдар.

Менің демалыс орным
Менің атым – Амина. Менің сүйікті демалыс орным – ол үйдің жанындағы саябақ. Біз отбасымызбен онда жиі барамыз. Саябақ әр түрлі болады. Күзде бақтың іші жапырақтарға толы, ауа сондай тап-таза. Қыста біздің саябақ ғажайып орман сияқты. Ағаштар ақ қарлы матаға оранған сияқты, керемет әдемі. Көктемде бақтың ішінде құстар сайрайды. Ал жазда саябақ құлпырап кетеді, өйткені онда түрлі-түсті гүлдер, жасыл шөптер өседі.

Біз осында келгенде, рахаттанып демаламыз.

2-тапсырма. Сұрақтарға жауап беріңдер.

1. Аминаның сүйікті демалыс орны  не?

2. Саябақ күзде қандай болады?

3. Күзде саябақтың ішінде ауа қандай?

4. Қыста саябақ неге ұқсайды?

5. Көктемде бақтың ішінде нелер сайрайды?

6. Амина осы жерді неге ұнатады?

3-тапсырма. Мәтінді оқып, төменде берілген тапсырмаларды орындаңдар.

Тауда
Қыста мен достарыммен тауға барғанды сондай ұнатамын. Қысқы тау

ерекше сұлу! Бір шоқыға шығып, шаңғымен төмен қарай сырғи беруге болады. Ешқандай қиналмайсың.

Ал тау табиғаты ше?! Ауасы өте таза, жұта бергің келеді. Аспан әрдайым ашық. Қалаға қарасаң, ол тұманнан көз ашпайды. Сондықтан да біз тауға жиі-жиі шығамыз. Онда демалған қандай жақсы! Сөзбен жеткізу қиын.

Тауда ағаштың түрлері көп. Кейде қураған бұтақтарды жинап от жағамыз. Шай қайнатып ішеміз. Денсаулығың  жақсы болу үшін тауға бару керек.

Тапсырмалар:
1. Берілген етістіктерді сөз құрамына ажыратып, етістіктің түрлерін анықтаңдар.

Ұнатамын, қиналмайсың, жеткізу, қайнатып, апарысу.

2. Мәтін бойынша  5-6 сұрақ құрастырыңдар.    

125–сабақ
Сөздік:
қажетті – необходим 

әйгілі – известный 

ықпал – влиятельный 

сапалы – качественный

интернет жүйесі – интернет

1-тапсырма. Мәтінді оқып, мазмұндаңдар. 

Менің сүйікті затым
Менің сүйікті затым – компьютер. ХХІ ғасыр – электрондық аппараттардың жылдам дамыған кезеңі. 

Компьютер өте пайдалы нәрсе. Оның көмегімен адамдар көп нәрсені біледі. Компьютер ғылым мен техниканың дамуына, халық өміріне көп өгерістер әкелді.

Адамдардың үйлерінде, жұмыстарында, оқу орындарында жиі қолданатындары – компьютер. Ол күнделікті қажеттілікке айналды.

Компьютер жұмыстың сапалы да жылдам жүруіне ықпал етеді.

2-тапсырма. Сұрақтарға жауап беріңдер.

1. Сенің сүйікті затың қандай?

2. Компьютердің пайдасы қандай?

3. Компьютер адамдарға қандай әсер етеді?

4. Қазіргі кезде компьютер не үшін керек?

3-тапсырма. Берілген сөйлемдерді оқып, жалаң және жайылма сөйлемдерді ажыратыңдар.

1.Уақыт – әркімнің нақтылы капиталы. 
2. Уақытты әр адам қадағалау керек.
3. Әр үйде өлең естіледі. 
4. Мейрам болды. 
5. Біздің мектеп үлкен.
6. Мен барғым келді.

4-тапсырма. Берілген етістіктерді үш шаққа қойыңдар.

Үлгі: суреттеу – суреттедім – суреттеймін – суретеп тұрмын.
Қою, салу, тарту, түсу, аудару, ашу, басу, беру, ету, жету, қөру.

5-тапсырма.  Диалогты жалғастырыңдар. Көсемшенің шағын, жағын анықтаңдар.
- Сен қайда барғалы жатырсың?

 - Мен көрмеге ...  ... .

 - Көрме қай жерде болғалы жатыр?

 - Көрме мұражайда ... ... . 

6-тапсырма.  Көп нүктенің орнына тиісті көсемшені қойып жазыңдар.

1. Сәбит жүгір... кел... жатыр.

2. Інім Алматыда оқы... келді.

3. Ол кино көр... келді.
4. Мен кітапты оқ... бітірдім.

126–сабақ
Сөздік:
қасиетті – святой

танымастай өзгерді – неузнаваемо изменился

зәулім – высотные

1-тапсырма. Көп нүктенің орнына тиісті жалғауларды қойып, мәтінді оқыңдар.

Менің сүйікті мекенім

Менің атым – Асхат. Мен Астана қаласында тұра... . Ол Есіл өзені... бойында қасиеті Сарыарқа жерін... орналасқан.

Аз уақыт... ішінде қала танымастай өзгер... . Достық даңғылы... бойындағы көпқабатты тұрғын үйі ерекше көз... түсе.... Өйткені бұл үй... біздің отбасы... тұра... . Көшеміз... келбеті күннен-күнге көркейіп, өзгеріп жатыр; әдемі, зәулім тұрғын үйлер көп салынып жатыр. Көше... бойында қарағай және қайың ағаштары отырғызылған.

Біз төртінші қабат... тұра... . Көршілері... мейірім..., қонақжай адамдар. Біз олар... тату тұрамыз.

Мен туып-өскен жерім... жақсы көре.... Алыс... кетсем, сағынамын, көруге асығамын.

2-тапсырма. Мәтіннен көсемшелерді теріп, сөз құрамына талдаңдар.

3-тапсырма. Сөйлемдерді аяқтаңдар. 

 1. Мен Астана                          1. сағынамын, көруге асығамын.       

 2. Аз уақыттың ішінде            2. күннен-күнге көркейіп, өзгеріп жатыр.

 3. Өйткені бұл үйде                 3. қаласында тұрамын.

 4. Көшеміздің келбеті             4. қала танымастай өзгерді.

 5. Көшенің бойында                5. біздің отбасымыз тұрады.

 6. Алысқа кетсем                     6. қарағай және қайың ағаштары өсіп тұр.
4-тапсырма. Осы көмекші етістіктердің алдына төмендегі етістіктерден көсемшелер жасап жазыңдар.

... отыр                                                                     ... кел

... жатыр                                                                  ... бер

... тұр                                                                       ... ал

... жүр                                                                      ... жібер

Керекті етістіктер: айту, сөйлеу, ұйықтау, ойнау, көру, жазу, салу, оқу, сату.

5-тапсырма. Сурет бойынша өздеріңнің мекендерің туралы әңгіме құраңдар.

127–сабақ
Сөздік: 

соған қоса – наряду с этим

қалау – желание

жақында – недавно

белсене  – активно

жүлделі орын – призовое место

ие болу – завоевать

1-тапсырма. Мәтінді оқып, үш деңгейлі тапсырмаларды орындаңдар.

Бос уақытым

Біздің мектепте өте жақсы білім береді. Соған қоса мектепте әр түрлі үйірмелер бар. Сабақ біткесін оқушылар өз қалауы бойынша бос уақыттарын осы үйірмелерде өткізеді.  Қыздардың көбі «Табиғат достары» үйірмесіне жазылды. Бүгін олар өз қолдарымен аквариум жасады. Ал ұлдар футболға қатысады. Айжан мен Орал музыка үйірмесіне жазылды. Осы үйірме жақында ашылды. Біздің мектептегі өміріміз өте қызықты. Әрқайсымыз сабаққа да, үйірмелерге де белсене қатысып отырамыз.

Мен Асқар досыммен бірге «Математика әлемінде» атты үйірмеге қатысамын. Бұл үйірмеге біз сейсенбі және жұма күндері барамыз. Үйірме өз жұмысын тура сағат үште бастайды. Асқар екеуміз жуықта өткен математикалық викторинаға қатысып, жүлделі орынға ие болдық.

III деңгей

1. Мәтіндегі қарамен жазылған сөздердің  септіктерін белгілеңдер.

2. Қарамен жазылған сөздерді дұрыс аударыңдар. 

II деңгей
1. Мәтіннен көсемшелерді теріп жазып, олардың шақтарын анықтаңдар.

2. «Биік», «ақылды», «мықты», «күшті», «епті» деген сын есімдерді үш шырай түріне қойыңдар.

I деңгей

«Бос уақытыңды қалай өткізесің?» деген тақырыпқа әңгіме құраңдар.

2-тапсырма. Төмендегі сөйлемдерде бастауышты тауып, сұрақ қойыңдар.

1. Кішкентай палуан шымыр болды. 2. Отын жару, су әкелу баланы шымыр етіп өсіреді. 3. Жақсылықтың бойы аласа еді. 4. Кішкентай палуан жеңіске жетті. 5. Екі бала ортаға шықты. 6. Жақсылық классикалық күрестен Олимпиада жеңімпазы атанды.       

3-тапсырма. Сурет бойынша әңгіме құраңдар.

128–сабақ
Сөздік:
жанын сала – от всей души

шынығасың – закаляться, треноваться

көңілің де сергек – хорошее самочувствие

жанкүйерміз – болельщики

1-тапсырма. Мәтінді оқып, сұрақтар қойыңдар.

Шынықсаң – шымыр боларсың
Аман футбол десе, ішкен асын жерге қоятынның нағыз өзі. Жанын сала ойнайды. Аман оқу мен жұмыста да сондай.

Дене шынықтыру мұғалімі Қайрат ағай балаларға:

- Спорт адамның денсаулығына қызмет етуі керек. Ойын ойнағанда кейбіреулері өздерін жанкүйерміз деп санайды. Ең дұрысы бес минут болса да, өзің ойна. Денсаулығыңа пайдалы. Шынығасың. Көңілің де сергек жүреді.                                                                                                                                                                                                                        

Отбасыңда таңертеңгілік жаттығу, сумен шынығу немесе басқа дене шынықтыру түрлерімен айналасыңдар.

Сонда, балалар, Аман сияқты шымыр боласыңдар, -деді.

2-тапсырма. Берілген сөздермен сөйлем құраңдар.

1. Айналасамын, мен, жүзумен.

2. Барып тұр, алаңына, футбол.

3. Келеді, екі, аптасына, ол, жаттығуға.

4. Тырысамын, мен, күнде, жасауға, таңертең, жаттығу.

3-тапсырма. Сұрақтарға жауап беріңдер.

1. Спортпен шұғылданасың ба?

2. Спорттың қай түріне жанкүйерсің?

3. Спорт бізге не үшін керек?

4.  Қазіргі спорт туралы не білесіңдер? 

4-тапсырма.  Өлеңнен сын есімдерді теріп жазыңдар. Қай түрі екенін ажыратыңдар.

Ақ киімді, денелі, ақ сақалды,

Соқыр, мылқау, танымас тірі жанды,

Үсті-басы – ақ қарау, түсі суық,

Басқан жері сықырлап келіп қалды.

Өлеңді кім жазды? Өлең вторы туралы не білесіңдер?

5-тапсырма. Сөздерге жұрнақтардың тиістісін жалғаңдар және орыс тіліне аударыңдар.

-ты/-ті, -ды/-ді, -лы/-лі

бас, дала, сәт, көл, түс, дене, сақал, мұрт, бала, дәм, тұз.
6-тапсырма. Мәтінді оқып, ат қойыңдар.

Қажымұқан күшті адам болған. Ол Парижде сахнаға түйені мойынына салып көтерген. Арбаны тісімен сүйреткен. Ол ұшақ сатып алып, ұшақпен соғыс кезінде көп ерлік жасады.

129–сабақ
Сөздік:
ән-күй үйірмесі – кружок художественной самодеятельности

күлдіргі – юмористический

қол шапалақтады – аплодирвали

үйірме мүшелері – члены кружка

1 – тапсырма. Мәтінді оқып, сұрақтар қойыңдар.

Ән-күй үйірмесі
Біздің мектепте ән-күй үйірмесі бар. Бұл үйірмеге әнші балалар, биші қыздар қатысады. Үйірмені ән-күй пәннің сабақтарын өткізетін мұғалім басқарады. Ол біздің өнерлі Мариям апайымыз.

Кеше сабақтан соң мерекеге әзірлену туралы мәжіліс залында жиналыс болды. Мереке біздің аяулы аналарымызға арналған еді. Жиналыстан соң үйірме мүшілері үлкен мерекелік концерт қойды. Концертте биші қыздар, әнші оқушылар өнерлерін көрсетті.

Домбырашы Рахима «Кеңес күйін» орындады. Зағипа күлдіргі тақпақтар айтты. Концертке келген оқушылар, мұғалімдер және ата-аналар қол шапалақтап үйірме мүшелеріне өте риза болды.

2- тапсырма.  Берілген сөздерден сөз тіркестердер және сөйлем құраңдар.

                                                              атаймыз

           а)  мереке күнін                          

                                                              тойлаймыз

           ә)  анама                                    

                қарындасыма

                сіңліме                                  сыйлық сыйлаймын

                құрбыма

                ұстазыма          

          б)   құт

                денсаулық

                байлық                                   тілеймін       

                жақсылық

                бақыт 

3-тапсырма. Қазақ тіліне аударыңдар. Осы сын есімдердің шырай түрлерімен 4-5 сөйлем құраңдар.
короткий – короче – самый короткий

дорогой – дороже – самый дорогой

белый – белее – самый белый

ровный – ровнее – самый ровный

горячий – горячее – самый горячий

легкий – легче – самый легкий

красный – краснее – самый красный

плохой – хуже – самый плохой 

4-тапсырма.  «Ән-күй сабағында» деген тақырыпқа сын есімдерді пайдаланып, диалог құрастырыңдар.

130–сабақ
Сөздік:
жүзу, малту – плавание

шуғылдану – заниматься

қауіпті – опасный

пайдалы түрі – полезный

епті – ловкий

1-тапсырма. Мәтінді оқып, мектептегі спорт  үйірмелері туралы әңгімелеп беріңдер.

Спорт үйірмелері
Біздің мектепте көптеген үйірмелер жұмыс істейді. Оқушылар өз қалауы бойынша бос уақыттарын осы үйірмелерде өткізеді. Олардың ішінде  ең көбі – спорт үйірмелері. Олар: «Жас балуан», «Шахматшылар», «Футболшылар». Мен бәрінен бұрын малтуды ұнатамын. Бұл спорттың өте пайдалы түрі, сондықтан мен осы спорт түрінің үйірмесіне барып жүрмін. Малтумен шұғылданғаннан бері ауырғанды қойдым. Маған ешбір салқын тию қауіпті емес.

Сонымен бірге малту өте рахат. Су бойыңды сергітеді, жеңілдетеді, тіпті көңіл-күйіңді көтереді. Өзіңді әрі мықты, әрі епті сезінесің.

Спорттың осы түрін меңгерсең, мықты және сау боласың. 

2-тапсырма. Үш деңгейлі тапсырмаларды орындаңдар.

III деңгей
1. Мәтіннен сын есімдерді теріп алыңдар.

2. Осы сын есімдерді сөз құрамына қарай талдап, сөйлем құраңдар.

II деңгей

 1. Біздің мектепте көптеген үйірмелер жұмыс істейді. Осы сөйлемге синтаксистік талдау жасаңдар.     

2.  Мәтінге 5-6 сұрақ қойыңдар.

I деңгей

Мектептеріңдегі спорт үйірмелері туралы әңгіме құраңдар.
3-тапсырма.  Сөздерге II жақтағы жіктік жалғауын жалғап, сөйлем құрастырыңдар.

Шымыр, мықты, палуан,сау, жеңімпаз,күшті.

4-тапсырма. Сурет бойынша әңгіме құраңдар.

     

131–сабақ
Сөздік:
майдай қоңыр – мелодичный

құлаққа жағымды – приятно слушать

мұң – печаль

екі ішекті – двухструнный 

1-тапсырма. Мәтінді оқып, сын есімдердің түрлерін анықтаңдар.

Домбыра үйірмесі

Мектепте әр түрлі үйірмелер бар. Мен домбыра үйірмесіне барып жүрмін. Домбыра тарту – үлкен өнер. Домбыра – екі ішекті аспап. Мен осы аспапты тартуды үйренгім келеді. Домбыраның дауысы майда қоңыр, құлаққа жағымды. Бұл қарапайым аспаппен әр түрлі шығармаларды орындауға болады. Үміт апай өте өнерлі адам, сондықтан ол домбраны тартуға жақсы үйретеді. Домбыра тілі барлық халықтарға ортақ. Ол құанышты да, мұңды да білдіреді. Ол барлық адамға түсінікті. Кейде мен қоңыр дауысымен ән саламын. Мен дарынды домбырашы болғым келеді.

2-тапсырма. Сұрақтарға жауап беріңдер.

1. Домбыра тарту қандай өнер? 

2. Бұл қарапайым аспаппен нелерді орындауға болады?

3. Домбыра тілі нені білдіреді?

4. Домбыра неше ішекті музыкалық аспабы ?

5. Домбырадан басқа қандай ұлттық аспаптарды білесіңдер?

3-тапсырма. Берілген сөз тіркестерінен сөйлемдер құраңдар.

Домбыраның үні, ғасырлар бойы, күйшілер, ерлігін жырлайтын, күй шығарды, біздің заманға жетеді, атақты күйшілер.
4-тапсырма. Сапалық және қатыстық сын есімдерді пайдалана отырып, сурет бойынша шағын әңгіме құраңдар.

5-тапсырма. Көп нүктенің орнына тиісті сын есімдерді қойып жазыңдар.

1. Домбыра – қазақ халқының ең кең тараған ...  аспабы.

2. Ол – қазақ халқының өмірінде ... орын алатын аспап.

3. Ол – өзіндік ... сипаты бар аспап.

4. Қазақ халқы – ... халық

Керекті сөздер: өнерсүйгіш, ішекті, маңызды, музыкалық.  

132–сабақ
Сөздік:
ойын-сауық – игры, развлечения                                 шарт - условие

қолайлы – удобный                                                       көлденен - вдоль 

тербелу – качать                                                            сызық - черта

мергендік – меткость                                                     меже - межа

ұту – выиграть                                                               құрбылар - друзья

тегіс – ровный

1-тапсырма. Мәтінді оқып, мазмұндаңдар.

Алтыбақан
Алтыбақан – халқымыздың ұлттық ойын-сауығының бір түрі. Алтыбақан көшпелі халық үшін өте қолайлы, себебі тез жиналып, тез құрылады. Жастар ауыл сыртындағы алтыбақанға жиналып, көңіл көтереді. Екі жас алтыбақанда тербеліп, ән салады. Олардың жанында құрбылары тербетіп тұрады. Ойын көпшілікке арналған. Ойынның бұл түрі көп жерде кездеседі.

2-тапсырма. Дос деген сөзге синоним мен антонимдерді жазыңдар, олармен сөйлем құраңдар

3-тапсырма. Сұрақтарға жауап беріңдер.
 1. Суретте қандай ұлттық ойын бейнеленген?

 2. Осы ойын туралы не білесіңдер?

 3. Тағы қандай ұлттық ойындарды білесіңдер?

 4. Ұнаған ұлттық ойын туралы әңгімелеп беріңдер?

3-тапсырма. Берілген сөз тіркестерден сөйлем құрастырыңдар.

Ұлттық ойын, бірнеше түрі бар, шақырым, қашықтық, аттар қатысады, бағалы сыйлықтар берілді, бірінші келгенге, атқа мініп, жарысады.

133–сабақ
Сөздік:
Үндістанда – в Индии

қақпада тұрасың ба? – стоишь на воротах?

шабуылшы – нападающий  

1-тапсырма. Диалогты оқып, етістіктердің қай шақта, жақта тұрғанын белгілеңдер.

Спорт кешені
· Нұрлан, сен спорттың қай түрін ұнатасың?

· Мен шахмат ойнауды ұнатамын.

· Шахматты ойнауды кім үйретті?

· Шахмат ойнауды әкем үйретті.

· Бұл ойын ең алғаш қайда пайда болды?

· Шахмат ойыны Үндістанда пайда болған. Әсет, сен спорттың қай түрін ұнатасың?

· Мен футбол ойнауды ұнатамын.

· Футбол ойында қақпада тұрасың ба?

· Жоқ, мен шабуылшы болып ойнаймын.

2-тапсырма. Берілген сөздерден сөйлем құрап, үстеу түрлерін анықтаңдар.

1. Ойнайды, досым, менің, тәп-тәуір, ойының, футбол.
2. Ол, бар, ықыласымен, ойнайды.

3. Спорт, қызмет, керек, етуі, сергектігіне, адамның, денсаулығы, мен, көңілің. 
4. Досым, менің, өте, жақсы, оқиды, ынталы.

3-тапсырма. Төмендегі сын есімдерден үш шырай түрін жасаңдар.

Үлгі: үлкен үй – үлкенірек үй, өте үлкен үй, үп-үлкен үй.
Үлкен терезе, қызыл көйлек, кең көйлек, биік тау, қара қарындаш, терең өзен, жақын жер, сары гүл, қысқа шалбар, семіз мал.

4-тапсырма. Мәтінді оқып, мазмұнда.

Футбол

 «Футбол» сөзі ағылшыннан аударғанда «табан доп» деген мағынада қолданылады. 1863 жылы қазан айында Лондонда алғаш рет футболшылардың одағы құрылды. Қазіргі футбол тарихы сол оқиғадан басталады. 1934  жылдан соң Ресейде тұңғыш футбол командасы пайда болды. 

Біздің елімізде футбол ойыны кеңінен тараған. Футбол – ұжымдық ойын. Футбол ойнау үшін өте төзімді болу керек.

Қазақстанның «Қайрат» футбол командасы 1959 жылы құрылды. Сол кезден бастап «Қайрат» ел намысын қорғап келеді. 

5-тапсырма. Сұрақтарға жауап беріңдер.

1.   Футбол ойыны саған ұнай ма?

2. «Ертіс» командасы қашан құрылды?

3. «Ертіс» командасының ойыншылары қалай ойнайды?          

134–сабақ
Асық ойнау

· Асық ойнау үшін не жинау керек?

· Асық жинау керек.

· Бұл ойын неге үйретеді?

· Мергендікке үйретеді.

· Ойынның шарты қандай?

· 3-4 метр жерден асықты атып құлату керек.

· Ойынның мақсаты қандай?

· Көп асық ұтып алу арқылы ұпай жинау.

· Біз де асық жинап, ойнап көрейік.

· Жақсы, ойнайық.

1-тапсырма. Мәтінді оқып, мазмұнын айтып беріңдер. Үш деңгейлі тапсырмаларды орындаңдар.  

Қыз қуу
Қазақтың ұлттық ойындарының ішіндегі ең қызығы – қыз қуу. Қыз бен жігіт атқа мініп, бірін-бірі қуады. Қалған адамдар қарап тұрады. Олар белгілі бір қашықтыққа шабады. Жігіт қызға жету керек.  Егер ол қызды қуып жетсе, оның бетінен сүйеді. Жігіт қызға жетпесе, қыз жігітті қамшымен соғады.

Сөздік:
қызық – интересное                                    жету керек –должен догнать

жігіт –  парень                                             соғады – будет бить

сүйеді – целует                                            қуады – догоняют

III деңгей

1. Мәтіннен зат есімдерді теріп жазып, септік жалғауларын ажыратыңдар.

2. Үшінші сөйлемді жазып, тұрлаулы, тұрлаусыз мүшелердің астын сызыңдар.
II деңгей

1. Мәтін бойынша диалог құраңдар.     
2.  Етістіктерді теріп алып, сөз құрамына талдап, шақтарын анықтаңдар. 
I деңгей

Қазақтың ұлттық ойындары туралы әңгіме құраңдар.
3-тапсырма. Көп нүктенің орнына тиісті әріпті қойып, сөздерді жазыңдар. Осы сөздермен сөйлем құраңдар.

Асы..тар, б...ла, ой...н, к..шкентай, ...пай, жин...у, жеңімпаз, ойна...ды.

4-тапсырма. Сын есімнің түрлерін анықтаңдар, олармен жайылма сөйлем құраңдар.

Қызыл, тәтті, ақалды, жазғы, көңілді, шыдамды, дәмді, жасыл, кең.                                                                                                                                                
135–сабақ
Сөздік:
танымал – известный

ептілік – подвижность

жылдамдылық – быстрота

созылады – длится

жуырда – недавно

1-тапсырма. Мәтінді оқып, сапалық және қатыстық сын есімдерді теріп жазыңдар.

Мектептегі үйірмелер

Біздің мектепте көптеген қызықты үйірмелер жұмыс істейді. Оқушылар өз қалауы бойынша бос уақыттарын осы үйірмерлерде өткізеді. Мектепте «Шахматшылар», «Көркем өнер», «Ән-күй», «Домбыра», спорт үйірмелері бар. Шахматты қыздар да, ұлдар да қызыға ойнайды. «Көркем өнер» үйірмесіндегі жас «әртістер» мектепте ғана емес, жиындарда, құрметті ата-аналар алдында өнерлерін көрсетіп тұрады.

Мен Азат досыммен бірге «Теннис» үйірмесіне қатысамын. Теннис – әлемдегі ең танымал ойын. Бұл ойын ептілікке, жылдамдылыққа үйретеді. Үірмеге біз сейсенбі және жұма күндері барамыз. Үйірме жұмысы тура сағат үште басталып, беске дейін созылады.

Азат екеуміз жуырда өткен теннис сайысына қатысып, жүлделі орынға ие болдық.

2-тапсырма. Сурет бойынша диалог құраңдар.

3-тапсырма.  Берілген сөздерден сөйлем құрап, мәтін жазыңдар. Мәтінге ат қойыңдар.

Ұйымдастырылды, мектепте, біздің, үйірмесі, матиматиктер. Математика, пәнінің, басқарады, мұғалім, үйірмені. Математиктер, жас, үйірмеде, ғалым-математиктердің, атақты, өмірбаяны, еңбектері, баяндама, туралы, жасап тұрады. Архимедтің, Ковалевская, еңбектерімен, Лобачевскийдің, танысты.

Мүшелері, альбом, үйірме, жасап, оған, математиктердің, атақты, суреттерін, өмірбаянын, жапсырды, жазды.

4-тапсырма. Осы сын есімдерді зат есімдермен тіркестіріңдер.

Жеңіл ..., жақсы ..., дарынды ..., таза ..., жас ..., жарық ..., қызықты ..., ұқыпты ..., кең..., білімді ..., ақылды ....

5-тапсырма.  Сапалық сын есімдерді естеріңе түсіріп жазыңдар.

136–сабақ
Сөздік:
серуендеймін – выхожу на прогулку

ұйықтар  алдында – перед сном 

аусым – смена

1-тапсырма. Мәтінді оқып, сұрақтарыңды қойыңдар.

Уақыт кестесі
Менің атым – Айдар. Жасым он екіде. Мен алтыншы сыныпта оқимын. Уақытты дұрыс пайдалану үшін күн тәртібімнің кестесін жасадым. Таңертең сағат 7-де тұрамын. Төсегімді жинаймын. Беті-қолымды жуып, таңерттегі асымды ішемін. Киінемін, сағат жеті жарымда мектепте барамын. Сабақ сағат жеті жарымда мектепке барамын. Сабақ сағат 8-де басталады. Мен бірінші аусымда оқимын. Сабақ сағат 2-де аяқталады. Үйге келіп, түскі асымды ішемін, біраз демаламын. Далаға шығып, серуендеймін. Сағат 4-ге келіп, үйге келіп, үй тапсырмасын орындаймын. Кешкі асымды ішіп болған соң, теледидар көремін. Ұйықтар алдыңда кітап оқимын. Сағат 10- да ұйықтаймын.

2-тапсырма. Сурет бойынша әңгіме құраңдар.


3-тапсырма.  Сөйлемдерді  дұрыс құраңдар.

1. Мен уақытты дұрыс пйдалану үшін...             1. теледидар көремін

2. Беті-қолымды жуып, ...                                     2. сондықтан мектепке дейін жаяу барамын

3. Мектеп үйден алыс емес, ...                              3. біраз демаламын.

4. Мен бірінші...                                                     4. кітап оқимын

5  Үйге келіп, түскі тамағымды ішемін, ...           5. таңертеңгі асымды ішемін.

6. Кешкі асымды ішіп болған соң, ...                   6. өзіме күн тәртібімнің кестесін жасадым.

7. Ұйықтар алдында...                                            7. ауысымда оқимын.

4-тапсырма. Ең, өте, тым, аса деген күшейткіш үстеулермен асырмалы шырай жасаңдар.

Ұзын, қымбат, арзан, биік, ақылды, көңілді, таза, құрметті, ащы, қышқыл, дәмді, тәтті, ауыр, жеңіл, қатты, жақын.

5-тапсырма. Сөйлемдердегі күшейткіш үстеулердің астын сызыңдар.

1. Мына сорпа өте ыстық екен. 2. Маған ең қымбат көйлекті көрсетіңізші.

3. Шешем дүкеннен аппақ көйлек сатып алды. 4. Күн тым аяз. 5. Қазақ тілі сабағы өте қиын.

137–сабақ
Сөздік:
жақсы дамыған – хорошо развито

сахна – сцена

қасиетті – святое

аямай – не жалея

1-тапсырма. Көп нүктенің орнына тиісті әріптерді қойып, мәтінді оқыңдар.

Би үйірмесінде

Қазақ халқының би өнері жақсы дамыған. Ол ғасырлар бойы өмір с...ріп келеді. Қазақ халқының б...шілері де көп болған. Мен де биші болғым келеді, сондықтан  би үйірмесіне барып ж..рмін.

Сахна – бишілер үшін ең қастерлі, ең қасиетті орын. Би өнерінің жолы же...іл емес екен, сондықтан би үірмесіне ж...ма сайын барып т...рамын. Үйірменің жетекшісі – Марина апай өз уақытын аямай аптасына т...рт рет бізге сабақ береді. Сабақтары өте қызықты.

Би өнері – өте қиын өнер екен, сондықтан оны ...зақ үйрену керек.

2-тапсырма. Сұрақтарға болымсыз түрде жауап беріңдер. 

Үлгі: Саматтың көзі көк пе?(қара). – Жоқ, Саматтың көзі көк емес, қара.

1. Етіктің өкшесі аласа ма? (биік). 
2. Алматы кішкентай қала ма? (үлкен).
3. Сен ақ түсті ұнатасың ба? (қара). 
4. Алма шырынының дәмі қышқыл ма? ( тәтті).
5. Қазақ тілі сабағы жеңіл ме? (ауыр). 
6. Мына тон саған кең бе? (тар). 
7. Мұхтардың бөлмесі үлкен бе?(кішкентай).

3-тапсырма. Берілген зат есімдерден қатыстық сын есімдер жасаңдар, олармен сөйлем құраңдар.

Ақыл, білім, аяз, жаз, жаңбыр, құт, береке, шыдам, күз, боран.

4-тапсырма. Жақша ішіндегі сөздердің лайықтысын жазыңдар.

1. Жазда күн (қысқа, ұзақ) болады. 
2. Қыста күн (ыстық, суық) болады.
3. Ең ұзақ күндер (қыркүйекте, маусымда) болады. 
4. Ең суық жыл мезгілі – (қыс, жаз). 
5. Ең ұзақ түндер (мамырда) болады. 
6. (Қыста, жазда) аспан көбінесе желсіз, бұлтсыз болады.     

7. (Жазда, күзде )аспанда күннің көзі жарқырайды. 
8. (Қыста, жазда) дала, орман, үйлер ақ қар жамылады.

5–тапсырма.  Мәтін арқылы диалог құраңдар.

Таня мен Настя халыққа қазақ «Қамажайын» таныстырды. Бұлар екеуі де жасынан көркемөнер үйірмесіне қатысқан. Қыздар «Тамаша» бағдарламасына қатысып, би билейді. Олардың билерін жастар мен студенттердің дүние жүзілік фестивалінің делегаттары Москвада көрді. Таня мен Настя өте тамаша билейді.  

138 –сабақ
Сөздік:
қолөнер – рукоделье 

тоқу – вязать

тігу – шить

көрме – выставка

зат, бұйым, нәрсе – вещь

әсер алады – получить впечатления

1-тапсырма. Мәтінді оқып, мазмұндаңдар. 

Қолөнер үйірмесі
Біздің мектепте көптеген үйірмелер бар. Алтыншы сынып оқушылары қолөнер үйірмесіне белсенді қатысып тұрады. Қыздар үйірмеде әдемі тоқуды үйренеді, олар көптеген киімдерді өз қолдарымен тоқиды. Ал ұл балалар ағашпен жұмыс істейді. Олар ағаштан әр түрлі заттарды жасайды. Өткен сенбіде бізде қолөнер үйірмесінің көрмесі ашылды. Онда маған ағаштан жасалған заттар өте ұнады. Олар: қазақ халқының екі ішекті домбырасы, әбдреше, аласа үстел және басқа нәрселер.

Менің сыныптастарым көрмеден жақсы әсер алды.

2-тапсырма.  Сен қандай үйірмеге қатысасың, онда не істейсің? Қысқаша әңгімелеп бер.

3-тапсырма. Сапалық және қатыстық сын есімдерді екі бағанаға жазыңдар.

Ұлттық, жақсы, түрлі, кең, көктемгі, көк көйлекті, әдепті, білімді, көлді, таулы, балалы, тәтті, жеңіл, қызыл, үлкен, ақ, қоңыр, әдемі, аласа, сүйкімді, мейірімді.

4-тапсырма. Көп нүктенің орнына керекті сөздерді жазыңдар.

1. Қазақ жерінде қолөнер ертеден жақсы  ... .

2. Жүннен тоқылған киім жеңіл ... .

3. Киіз үй жас суретшілерді ... .

4. Қазақ халқының киімдерін ұлттық мұражайда ... .

5-тапсырма. Мақал-мәтелдерді көшіріп жазыңдар, етістіктердің қай райда тұрғанын анықтаңдар. 

1. Қолың ұста болсын, сөзің қысқа болсын.

2. Жеті рет пішіп, бір рет кес. . 

3. Ұстамен жақын болсаң, ісің бітер.

6-тапсырма. Көп нүктенің орнына керекті әріптерді жазып, мәтінді оқыңдар. Мәтінге ат қойып, жоспар құрыңдар.

Менің Дәурен деген үлкен ағам бар. Ол кішкентай кезінен сазбалшықпен ойнайтын. Басқа балалар машина, доп ойнайтын. Ал біздің Дәурен күнімен сазбалшықтан түрлі-түрлі мүсіндер жасайтын. Жылдар өтіп, Дәурен мектепті бітіріп, қаладағы жоғары оқу орнына мүсенші бөліміне түсті. Қазіргі кезде менің ағам дипломын алды, мамандығы – мүсінші. Ол өз мамандығын жақсы көреді. Оның балшықтан жасалған мүсіндері қаладағы көптеген демалыс орындарында бар.

